
ገፅ 5

“ጀሚርና ዘይንውድኦ 
ስራሕ የለን”

‹‹ቐጠባ ክዓቢ እንተኾይኑ ግዳማውን ውሽጣውን 
ፈተናታት ብኣግባቡ ክእለዩ ኣለዎም››

“ተረኺቡ ዘሎ... ገፅ 6
- ቀዳማይ ሚኒስትር ኣብይ ኣሕመድ (ዶ/ር)

ኣበረሃ ሓጎሰ

ኣዲስ ኣበባ:- ናይ ሎሚ ዘበን ወፍሪ ክረምታዊ 
ኣገልግሎት ወለንታዊ ስራሕ ኣብ ትግራይ ብቅድሚ 
ትማሊ ተጀሚሩ።መንግስቲ ፌደራል ብዝመደቦ 23 

ኣብ ትግራይ ወፍሪ ክረምታዊ ኣገልግሎት 
ወለንታዊ ስራሕ  ተጀሚሩ

መኣርግ ገ/ሄር

ኣዲስ ኣበባ፡- ግዝያዊ ምምሕዳር ክልል ትግራይ 
ፕረዚደንት ጌታቸው ረዳ ወፍሪ ሓምለዋይ ኣሰር 
ብብርኪ ክልል ኣብ ዞባ ደቡብ ትግራይ ብቕድሚ 
ትማሊ ብዕሊ ኣጀሚሮም። 

ዝዓነወ ሃፍቲ ተፈጥሮ ትግራይ ንምሕዋይ ኣብ 
ዝግበር ፃዕሪ ኩሉ ሕብረተሰብ ተሳታፋይ ክኸውን 
ኣይተ ጌታቸው ኣገንዚቦም።

ብተወሳኺ ኩሉ ሰብ በቢከባቢኡ ፈልሲ 
ብምትካል ኣብ ስራሕቲ ሓምለዋይ ልምዓት ብፅሒቱ 
ንክፍፅም ፃውዒት ኣቕሪቦም። 

ኣብ ኩሎም ከባቢታት ትግራይ በቲ ኩናት 
ምኽንያት ዓንዮም ዝነበሩ ጣብያታት ፈልሲ ስራሕ 
ክጅምሩ ስለዝተገበረ ኩሉ ህዝቢ ብፍላይ ድማ 
መናእሰይ እቲ ቅድሚ ሐዚ ትግራይ ትፍለጠሉ 

ወፍሪ ሓምለዋይ ኣሰር ኣብ ትግራይ ተጀሚሩ

ብጋዜጣ ሪፖርተር 

ኣዲስ ኣበባ፡- ዶክተር እያሱ ኣብርሃ ነዚ ዝገለፁ፣ ካብ 
ቢሮ ሕርሻን ማይን ኢነርጅን ዝተውፃእፅኡ ሓለፍትን 
ላዕለዎት ክኢላታትን ኣብ ወረዳ ራያ ዓዘቦ ጣብያ ዋርግባ 
ኣብ መፍረይነት ስራሕቲ መስኖ ዑደት ኣብ ዝገበርሉ 
እዋን ‘ዩ ፡፡

ነካይዶ ዘለና ዑደት መፍረይነት ንምዕባይ ኣብ 
ሓረስታይና ዝግበር ዘሎ ምድላዋትን ዝራኣዩ ዘለዉ 
ፀገማትን ንምዕዛብን ዝዓለመ ‘ዩ ኢሎም፡፡

ብፍላይ ኣብ መፍራይነት መስኖ ከም እታወታት፣ 
ባልዓት፣ ሕማማትን ስእነት ዕደጋን ዘለዉ ፀገማት ሙሉእ 
ብሙሉእ ክፍታሕ ‘ዩ እኳ እንተዘይበልና ከም ቢሮ ብዘለና 
ዓቕሚ ንምፍታሕ ብትኹረት ንሰርሕ ኣለና ኢሎም ፡፡

ሓላፊ ዘፈር ቁጠባ ወረዳ ራያ ዓዘቦ ኣይተ ባራኪ 
ሃፍቱ ብወገኖም፣ ኣብቲ ወረዳ ብዘሎ ዝሐሸ ዓቕሚ 

‹‹ስራሕቲ ክረምቲ 
ሎሚ ዓመት ጉዳይ 

ሞትን ሕውየትን ‘ዩ››
 - ዶክተር እያሱ ኣብርሃ፣ሓላፊ ቢሮ ሕርሻን 

ሃፍቲ ተፈጥሮን ትግራይ  

 - መምህር ማህደር ተስፋኪሮስ

ዘለዉና ፀጋታት 
ብግቡእ 

ብምጥቃም ቑጠባዊ 
ምምሕያሽ ምምፃእ 

ይከኣል ‘ዩ

‹‹ስራሕቲ ... ገፅ 6

ሚልዮን ብር ኣብ ትሑት መነባብሮ ናይ ዝርከቡ 20 
ወገናት መንበሪ ገዛ ናይ ምሕዳስ ወፍሪ ተጀሚሩ።

ነቲ ወፍሪ ዘጀመሩ ርእሰ ምምሕዳር ግዚያዊ 
ምምሕዳር ክልል ትግራይ ኣይተ ጌታቸው ረዳን ኣማኻሪ 
ድሕንነት ቀዳማይ ሚኒስትር ቀነዓ ያደታ (ዶ/ር)ን፤ ኣብ 

ከተማታት መቐለን ውቕሮን ንዝነብሩ ዓቕሚ ዘይብሎም 
ወገናት ምሕዳስ መንበሪ ኣባይቲ ኣጀሚሮም።

ፕረዚዳንት ጌታቸው ኣብዚ ምጅማር ወፍሪ ወለንታዊ 
ስራሕ ተረኺቦም ከምዝገልፅዎ፤ ብተግባር ዝተጀመረ

ኣብ ትግራይ ... ገፅ 6

ዜና  ወጋሕታ

መሰረት ገብረዮሃንስ፣መኣርግ ገ/ሄር

ኣዲስ ኣበባ፡- ዩኒቨርሲቲ ኣኽሱም ብዝተፈላለዩ 
ዓውዲታት ትምህርቲ ብ23 ሰነ ብቀዳማይን ካልኣይን 
ዲግሪ ዘሰለጠኖም ልዕሊ 1 ሺሕ ተምሃሮ እንተምርቕ፣ 
ዩኒቨርስቲ ራያ ‘ውን ብ25 ሰነ ልዕሊ 300 ተመሃሮ 
ኣመሪቑ፡፡ 

ፕሬዚዳንት ዩኒቨርሲቲ ኣክሱም ገብረኢየሱስ 
ብርሃነ(ዶ/ር) ከምዝገለፅዎ፣ እቲ ዩኒቨርሲቲ ካብ 
ዘመረቆም 1 ሺሕን 50 ተምሃሮ እቶም 190 ብካልኣይ 
ዲግሪ ዝሰልጠኑ ‘ዮም፡፡  እቶም ተመረቕቲ ተምሃሮ 
ብኮምፒውተር ሳይንስ፣ ሕጊ፣ ሕክምናን ነርሲንግን 
ሓዊሱ ብዝተፈላለዩ ዓውዲታት ትምህርቲ ዝሰልጠኑ 
‘ዮም፡፡ 

 ብተመሳሳሊ ዩኒቨርሲቲ ራያ ብዝተፈላለዩ 
ዓውድታት ትምህርቲ ብቐዳማይን ካልኣይን ዲግሪ 
ከምህሮም ዝፀነሐ ልዕሊ 300 ተምሃሮ 25 ሰነ 2016 
ዓ.ም ኣመሪቑ። እቲ ዩኒቨርሲቲ ንሳልሳይ ግዜ ዘመረቐ 
እንትኸውን፣ 255 ተምሃሮ ብቐዳማይ ዲግሪ 72 ድማ 
ብኻልኣይ ዲግሪ ብሓፈሻ 327 ተምሃሮ  ኣመሪቑ።

ብተወሳኺ እቲ ዩኒቨርሲቲ ብልዕሊ ሓደ ቢልዮን 
ብር ወፃኢ ዝሃነፆም ፕሮጀክትታት መሰረተ ልምዓት ናብ 
ኣገልግሎት በቒዖም፡፡  

 ንኣገልግሎት ካብ ዘብቐዖም ፕሮጀክትታት፣ ሽዱሽተ 
ህንፃታት ናይ ተምሃሮን መደቀሲ፣ ሓደ መሰብሰቢ 
ኣዳራሽ፣ መወገዲ ረሳሕ ፈሳሲ፣ ከምኡ ‘ውን  ናብ ከተማ 
ማይጨው  ዝወስድ መንገዲ ኣስፋልትን ይርከብዎም።

ኣብ ምረቓ ፕሮጀክትታት ዝተረኸቡ ዲኤታ 

ዩኒቨርሲቲታት ኣኽሱምን ራያን ብዝተፈላለዩ ዓውዲታት 
ትምህርቲ ከሰልጥንዎም ዝፀንሑ ተማሃሮ ኣመሪቖም 

•	ዩኒቨርስቲ ራያ ብልዕሊ ሓደ ቢልዮን ብር ወፃኢ ዝሃነፆም ፕሮጀክትታት መሰረተ 
ልምዓት ኣመሪቑ  

ሚኒስትር ንግድን ቐጠናዊ ትስስርን ናይቲ ዩኒቨርስቲ 
ኣማራርሓ ስራሕ ቦርድ ኣካቢ ካሳሁን ጎፌ(ዶ/ር)፤ 
እቶም ፕሮጀክትታት እቲ ዩኒቨርስቲ ዝህቦ ግልጋሎታት 
ዘመሓይሽ ከምዝኾነ ገሊፆም።

ብተወሳኺ እዞም መሰረተ ልምዓት ፕሮጀክትታት 
ብቕልጡፍን ብፅሬትን ይህነፁ ምህናፆም ጠቒሶም፡፡ 

ኣብ ዝቕፅል በጀት ዓመት ዝህነፁ ፕሮጀክትታት 
መሰረተ ልምዓታት ብዝሓሸ መልክዑ ክስርሑ ክትትልን 
ድጋፍን ከምዝግበረሎም ገሊፆም።

ራያ ዩኒቨርስቲ ብመንፅር ፅሬት ትምህርቲ፣ 
ምርምር፣ ዲጂታላይዜሽን፣ ልምዓት መሰረተ ልምዓት፣ 
ምፍጣር ስራሕን ፅባቐ ካምፓስን ዝሰርሖም ውፅኢታዊ 

ስራሕቲ ዝነኣድ ምዃኑ ጠቒሶም።
ፕረዚደንት እቲ ዩኒቨርሲቲ ፕሮፌሰር ታደሰ ደጀኔ 

ብወገኖም፤ ብዝተፈላለዩ ምኽንያታት ተቛሪፆም ዝፀንሑ 
ፕሮጀክትታት ህንፀቶም ተዛዚሙ ንኣገልግሎት ድሉዋት 
ምዃኖም ገሊፆም።

እቶም ፕሮጀክትታት ምዝዛሞም ዓቕሚ ምቕባል 
እቲ ዩኒቨርስቲ ክውስኽ ጥራሕ ዘይኮነስ ዝለዓሉ ዝነበሩ 
ሕቶታት ፀገማት መሰረተ ልምዓት  ‘ውን ከምዝፈትሑ 
ገሊፆም።

ኣብቲ ስነ-ስርዓት ምረቓ፣ ንኮንትራክተራት፣ 
ክኢላታት ህንፃ፣ ከምኡ’ውን ንሰራሕተኛታት ፅባቐ እቲ 
ቐፅሪ  ሽልማትን ምስክር ወረቐትን ተዋሂቡ።

ኣዲስ ኣበባ፡- ክታበት ጀሚሮም ዘቛረፁን 
ፈፂሞም ዘይጀመሩን ትሕቲ ሓሙሽተ ዓመት 
ንዘለው ህፃናት ፈሊኻ ንምፍላጥን ካብ 24 ሰነ 2016 
ዓ/ም ጀሚሩ ንተኸታታሊ ሸውዓተ መዓልታት 
ዝፀንሕ ዳህሳስ ገዛ ንገዛ እናተኻየደ ከምዝርከብ 
ቢሮ ሓለዋ ጥዕና ትግራይ ገሊፆም፡፡  

ከም ሓበሬታ ቢሮ ጉዳያት ኮሙኒኬሽን ክልል 
ትግራይ፣ ሓላፊ ቢሮ ጥዕና ትግራይ ዶ/ር ኣማኑኤል 
ሃይለ፣ እቲ ወፍሪ ኣብ 82 ወረዳታት ትግራይ 
ትሕቲ ሓሙሽተ ዓመት ንዘለው ህፃናት ንምኽታብ 
እናተኻየደ ዝርከብ ኮይኑ ገዛ ንገዛ ዳህሳስ ኮይኑ 
ክታበት ጀሚሮም ዘቛረፁን ፈፂሞም ዘይጀመሩን 
ፈሊና ድሕሪ ምፍላጥ እቶም ዘይተኸተቡ ቆልዑ 

ንምኽታብ ዝዓለመ ወፍሪ እዩ ኢሎም።
ብምዃኑ ብፍላይ መራሒ ስድራ ኣዴታት 

ኣቦታት ኣብቲ ገዛ ዝነብሩ ብሙሉኦም ከመዝግቡን 
ትኽክለኛ ሓበሬታ ክህቡን ትፅቢት ይግበር ክብሉ 
ዶክተር ኣማንኤል ገሊፆም።

ኣብ መወዳእታ ኣብ ዓለም ክታበት ንህፃናት 
ንክበፅሕ ዝሰርሑ ትካላት ኣብ ኢትዮጵያ ካብ 
ዘለዋ ክልላት ዘይተኸተቡን ምኽታብ ጀሚሮም 
ዘቋረፁን ብበዝሒ ኣብ ቅድሚት ትስራዕ ትግራይ 
ብምዃና ቀዳምነት ስለዝተውሃበ ነዙይ ከም 
ዓብይ ዕድል ብምቑፃርን ኣብ ዝኾነ እዋን ዝርከብ 
ብዘይምዃኑን ኩሉ ዝምልከቶ ኣካል ተሓባባራይ 
ክኸውን ዶ/ር ኣማኑኤል ፀዊዖም።

ሞት ህፃናት ንምቕናስ ይስራሕ ከምዘሎ ተገሊፁ

መኣርግ ገ/ሄር

ኣዲስ ኣበባ፡- ቤት መዘጋጃ ከተማ መቐለ ካብ 01 ሓምለ 
ክሳብ 30 ነሓሰ 2016 ዓ/ም ብፍትሓዉን ኣብ ምትእምማን 
ዝተመስረተን ብር ሓደ ቢልዮን መዘጋጃቤታዊ እቶት ንምእካብ 
መደብ ከም ዝሓዘ ገሊፁ።

እዚ ዝገለፀ ኣብ ደንቢ ታሪፍ ግልጋሎት ቤት መዘጋጃ 
ትግራይ 104/2011 ዓ/ም ዘይተኻተቱ ፍልፍል ኣታዉታት 
ንምክታት ብቤት ምኽሪ ከተማ መቐለ ዝፀደቐ ሓዱሽ 
መምርሒ ቑፅሪ 1/2016 ዓ/ምን ክረምታዊ መደባትን መሰረት 
ብምግባር ንመሓዉሩን መድረግቲ ኣካላትን ኣብ ዝሃቦ ዓቕሚ 
መዕበዩ ስልጠና ‘ዩ። 

ሓዱሽ መምርሒ ደንቢ ታሪፍ ግልጋሎት ቤት መዘጋጃ 
ከተማ መቐለ ኣብ ዳግመ ሕዉየት እታ ከተማ ዕዙዝ ተራ 
ስለዘለዎ ንተግባራዉነቱ ኩሎም ዝምልከቶም ኣካላት 
ብትኹረት ክሰርሑ ሓቢሩ።

ኣብ ቤት መዘጋጃ ከተማ መቐለ መተሓባበሪ ከይዲ 
ስራሕ መዘጋጃቤታዊ እቶት ኣይተ ሙሉጌታ ገብረእየሱስ 
ከም ዝበልዎ ኣብዚ ሓዱሽ መምርሒ ብዋናነት ዝተኻተቱ 
ክፍሊታት መፅንሒ ተሽከርከርቲ /ፓርኪንግ/፣ መሕደርን 

መዉዓልን ተሽከርከርቲ፣ ክፍሊት ግልጋሎት መሰረተ ልምዓት 
ብፍላይ ተሽከርከርቲ ፅዕነተሰ፣ 3ይ ደረጃ መንበር ገዛ፣ ክፍሊት 
ግልጋሎት ፅሬት ንመንበርን ንግድን ማእኸል ዝገበረ ከም ዝኾነ 
ኣረዲኦም። 

ህዝባዊ ግልጋሎት ዝህባ ተሽከርከርቲ ብፍላይ ኣምቡላንስ፣ 
መኪና ሓደጋ ባርዕ፣ ነዳዲ ዝፀዓና፣ ዝፅዕናን ዘራግፋን፣ጓሓፍ 
ዘመላልሳ፣ ናይ መንግስቲ ወይ ድማ ኮድ 4፣ ፣ ማይ ዘመላልሳን 
ብብልሽት ትሕቲ 24 ሰዓት ጠጠው ዝበላ ተሽከርከርቲ ካብ 
ክፍሊት ናፃ ከም ዝኾና ገሊፆም። 

እዚ መምርሒ ዉሽጣዊ ኣታዊታት ቤት መዘጋጃ ብምዕባይ 
ከተማና ትጠልቦ፣ መሰረተ ልምዓት ንምምላስ፣ ፍሰት ስርዓት 
ትራፊክ ንምዝማን ኢሉ’ውን ፅርይትን ተብሃጊትን ከተማ 
ኣብ ምፍጣር ወሳኒ ተራ ከምዘለዎ ዝገለፁ ኣይተ ሙሉጌታ 
ንብርክት ዝበሉ መናእሰይ’ውን ዕድል ስራሕ እናፈጠረ ከም 
ዝርከብ ገሊፆም። ንተግባራዉነት እዚ መምርሒ ሰብ ሞያ እቲ 
ዓዉድን መድረግቲ ኣካላትን፣ ሰብ ዋና ተሽከርከርቲ፣ መሕደሪ 
መካይንን ካልኦት ዝምልከቶም ኣካላት ልዑል ጠመተ ገይሮም 
ክሰርሑ ኣተሓሳሲቦም።

ተሳተፍቲ እቲ መድረኽ ብወገኖም እዚ ስልጠና ምድላዉ 
ወሳኒ ከምዝኾነ ብምግላፅ እቲ መምርሒ ሓዱሽ ምስ ምዃኑ 

ቤት መዘጋጃ ከተማ መቐለ ካብ 01 ሓምለ ክሳብ 30 ነሓሰ ሓደ ቢልዮን ብር እቶት ንምእካብ መደብ ሒዙ

ሄርሞን ፍቃዱ 

ኣዲስ ኣበባ፡- ኣፍቲ ክልል ዘሎ ፀጋታት 
ብፍትሓውነት  ብምጥቃም ቑጠባዊ ምምሕያሽ 
ምምፃእ ይከኣል ‘ዩ ክብሉ ኣብ ዩኒቨርሲቲ ዓዲግራት 
ክፍሊ ትምህርቲ ኣካውንቲንግን ፋይናንስን መምህር 
ማህደር ተስፋኪሮስ ተዛሪቦም፡፡

መምህር ማህደር ንትካል ፕሬስ ኢትዮጵያ 
ከምዝበልዎ፤ ኣብ ክልል ትግራይ ብፍላይ ብቱሪዝምን 
መዓድንን ዝርከብ እቶት ብስርዓትን ብፍትሓውነትን 
ምምሕዳር ተተኻኢሉ ነቲ መንእሰይ ዕድል ስራሕ ካብ 
ምፍጣር ሓሊፉ ቑጠባዊ ምምሕያሽ ንምፍጣር ልዑል 
ኣስተዋፅኦ ኣለዎ፡፡

ኣብዚ ሐዚ እዋን ልዑል ቑፅሪ ዘለዎ መንእሰይ 
ብዝተፈላለዩ ምኽንያታት ስራሕ የብሉን፤ ናይዚ ቀንዲ 
ምኽንያት ድማ ድሕሪ ኵናት ዝተፈጠረ  ጭንቅን 
ስእነት ስራሕን ‘ዩ ክብሉ ተዛሪቦም፡፡

ስለ ዝኾነ ድማ እዚ ፀገም ንኽፍታሕን ኣፍቲ 
ክልል ቑጠባዊ  ምምሕያሻት ንምምፃእን፤ ፈለማ ናይቲ 
መንእሰይ ዝንባለን ድሌትን  ብምርዳእ ዝተፈላለየ 
ስልጠና ንኽረክብ ምግባር፤ኣብ ውሽጡ ዘሎ ጭንቀት 
ንኸውግድ መንግስቲ ኢዱ ብምሕዋስ ብትኹረት ክሪኦ 
ይግባእ ኢሎም፡፡

እቶም መምህር ከም ዝበልዎ፤ ኣፍቲ ክልል ዘለዉ 
ፀጋታት ቱሪዝም እንተርኢና፤ ዘደንቕ ተፈጥራዊ ፀጋ 
ገረዓልታ፣ቕርሳቕርስታት ኣኽሱም፣ ይሓን ኻልኦትን  
እቲ መንእሰይ ብምውዳብ ናብ ቑጠባዊ እቶት 
ብምልዋጥን ኹነታት ፀጥታን ሰላምን ብምሕያሽ እቶት 
ምድንፋዕ ይከኣል ‘ዩ፡፡

ብተወሳኺ ድማ ኹሎም ዓይነታት መዓድን 
ኣፍቲ ክልል ስለ ዝርከቡ፤መንእሰይ ኣብ ምውፃእ 
መዓድን ንኽሰማረይ ብምግባር እቲ ሐዚ ዝርኣይ ዘሎ 
ዘይፍትሓዊ ኣጠቓቕማ መዓድን ፍትሓዊ ብዝኾነ መገዲ 
ንኽስራሕን መንእሰይ ዓርሱ ዝኽኣለ እቶት ንኽረክብን 
መንግስቲ ብዘላቕነት ምችው መዋቕር ክዝርግሕ ኣለዎ 
ኢሎም፡፡

ኣብዚ ሐዚ እዋን ዝተወሰኑ መናእሰይ ኣብ 
ሕርሻ፣ኣብ ደቀቕትን ኣናእሽተይን ትካላት ተወዲቦም 
እናነጠፉ ‘ዮም ምስ በሉ፤ ኾይኑ ግና ፀገም  ቐረብ 
ልቓሕ፣ናይ ዕዳ ምትእስሳርን ኻልኦትን የጋጥሞም 
ኣሎ፤ እዞም ፀገማት ንኽቕረፉ ድማ ክስራሕ ይግባእ 
ኢሎም፡፡

እቲ ኣጋጢሙ ዘሎ ናይ ኢኮኖሚ ፀገም ንኽፍታሕን 
ምምሕያሻት ንኽመፅእን፤ብፍላይ እቲ ዝተምሃረ ሓይሊ 
ሰብ ግድኡ ክዋፃእ ከም ዝግባእ ድሕሪ ምጥቃስ፤እቲ 
ፀገም ንኸይጋደድ፤ መንእሰይ ካብ ስደትን ስእነት 
ስራሕን ንኽናገፍ ምስ መንግስቲ ብምዃን ኣካል እቲ 
ፍታሕ ክኸውን ይግባእ ኢሎም፡፡

ዘለዉና ፀጋታት ብግቡእ 
ብምጥቃም ቑጠባዊ 
ምምሕያሽ ምምፃእ 

ይከኣል ‘ዩ

ዶ/ር ኣማኑኤል ሃይለ፣

ኣብ ሕብረተሰብ ሰፊሕ ስራሕቲ ምዕባይ ግንዛበ 
ከምዘድሊ ሓቢሮም ክብል ቢሮ ጉዳይ ኮሚኒኬሽን 

ትግራይ ሓበሬታን ርክብን ከተማ መቐለ ብምጥቃስ 
ፀብፂቡ፡፡ 



 ወጋሕታ 24 ሕዳር 2013   ዓ.ም       1  ወጋሕታ 27 ሰነ 2016   ዓ.ም     3  

3 ሕዳር 2013 ዓ.ም ተመስሪታ

ወጋሕታ

ርእሰ ኣንቀፅ  ናፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ 

ኢኮኖሚያዊን ማሕበራዊን ጉዳያት ዜጋታት ናፃ 

ፅሑፋት ናይ ክፍሊ ምስንዳእ ቅዋም አይኮኑን። 

ኣብ ወለንታዊ ኣገልግሎት 
ብምስታፍ ብፅሒትና ንፃወት

ንዕውትነት ወፍሪ ኣገልግሎት 
ወለንታዊ ኩሉ ይሳተፍ  

ወለንታዊ ኣገልግሎት ማለት ዜጋታት ብዘይ ዝኾነ ዓይነት ግዴታ ገንዘቦም፣ ጉልበቶም፣ ፍልጠቶምን 
ሰናይ ኣተሓሳስባኦምን ንልምዓት ሕብረተሰብን ድሕንነት ኣከባብን ኣስተዋፀኦ ዝገብሩ ‘ዮም።  እቲ 
ተግባር ድማ ኣብ ሰብኣዊ ኣረኣእያ ዝተመስረተ ሰናይ ተግባር ‘ዩ። 

ከምኡ ‘ውን ወለንታዊ ኣበርክቶ ነፍሲ ወከፍ ሰብ ኣብ ዝተፈላለየ ዓውድታት መኽሰብ ከይደለየ 
ማለት ብዘይ ክፍሊት ንዝፈልጦ ይኹን ንዘይፈልጦ ሰብ፣ ሰብኣዊነት ጥራሕ መሰረት ብምግባር  ዝገብሮ 
ሰናይ ኣበርክቶ ማለት ‘ዩ።

ከምኡ ‘ውን ወለንታዊ ኣገልግሎት ዕድመ፣ ፆታ፣ ብሄር ከይፈለየ ኣብ መትከል ሰብኣውነት 
ተመርኲሱ ዝወሃብ ወይ ዝፍፀም ንጥፈት ‘ዩ። ብሃይማኖት፣ ዓሌት፣ ፖለቲካ፣ ፆታ፣ ዕድመ ወዘተ 
መሰረት ዝገበረ እንተኾይኑ ምስ ረብሓ ዝተኣሳሰረ ስለዝኸውን ካብ ፅንሰ ሓሳብ ተግባር ወለንታዊ 
ኣገልግሎት ወፃኢ ‘ዩ ዝኸውን።  ሰብኣውነት መሰረት ጥራሕ ገይሩ ዝወሃብ ኣገልግሎት እምበር ምስ 
ጥቕምን ኣድልዎን ዝተሓሓዝ ጉዳይ ኣይኮነን።  

መንግስቲ ኣብ ናይ ሎሚ ክረምቲ ኣብ ምልጋስ ደም፣ ጥዕና ብፍላይ ተመሓላለፍቲ ኣብ ዝኾኑ 
ሕማመማት ከም ኤች ኣይ ቪ ኤድስ፣ ምጥንኻር ትምህርቲ፣ ኣብ ልምዓት ሕርሻ፣ ምትካል ፈልሲ፣ 
ሰላምን ፀጥታን፣ ዓቕሚ ንዘይብሎም ምሕጋዝ፣ ማለት ከም ሓብሓቢ ዘይብሎም ብዕድመ ዝደፍኡ 
ወገናት፣ ወለዲ ንዘይብሎም ህፃናትን ካልኦትን ነገራት ንምሕጋዝ ትልሚ ኣውፂኡ ናብ ስራሕ ኣትዩ 
ኣሎ።  ብዙሓት ኣካላት ድማ እናተሳተፉ ይርከቡ።  

ናይ ሎሚ ዘበን ወፍሪ ክረምታዊ ኣገልግሎት ወለንታዊ ስራሕ ኣብ ትግራይን ሲዳማን ተጀሚሩ 
ኣሎ።  እቲ ብቅድሚ ትማሊ ኣብ ትግራይ ተጀሚሩ ዘሎ ኣገልግሎት ወለንታዊ ከንርኢ እንተለና 
ላዕለዎት ሓለፍቲ መንግስቲ ፌዴራልን እቲ ክልልን  ተረኺቦም ኣጀሚሮሞ ‘ዮም።  

ኣብዚ ጉዳይ እዚ መንግስቲ ፌደራል 23 ሚልዮን ብር ብምስላዕ ኣብ ትግራይ ኣብ ትሑት መነባብሮ 
ንዝርከቡ 20 ወገናት መንበሪ ገዛ ንምሕዳስ ወፍሪ ጀሚሩ ኣሎ። እዚ ኣብ ከተማታት መቐለን ውቕሮን 
ንዝነብሩ ማለት ኣብ ትሑት ብርኪ መነባብሮ ንዝርከቡ ወገናት ተጠቀምቲ ዝገብር ‘ዩ።  

እዚ ዓቕሚ ንዘይብሎም ወገናት ንምሕጋዝ ዝተሰልዐ ገንዘብ ኣብ መዓልኡ ክውዕልን ካልኦት 
ስራሕቲ ተጣናኺሮም ክቕፅሉን ኩልና ሓላፍነትና ከንዋፃእ ይግባእ።  እዚ ተጀሚሩ ዘሎ ወፍሪ 
ኣገልግሎት ወለንታዊ ዕውት ክኸውን ኩሉ ተሳትፍኡ ከሐይል ይግባእ።  

እዚ ዓቕሚ ንዘይብሎም ወገናት ገዝኦም ንምሕዳስ ተባሂሉ  ተመዲቡ ዘሎ ገንዘብ እኹል ‘ዩ ኢልካ 
ዝውሰድ እኳ ተዘይኮነ ኮይኑ ግና ካልኦትና ብዝኸኣከልና ኩሉ ተሓጊዝና ፅቡቕ ስራሕ ክስርሕ ይኽእል 
‘ዩ።  እቲ ቀንዲ ነገር ነዚ መርሃ ግብሪ እዚ ንምዕዋት ኩሉ ክረባረብ ኣለዎ።  

ተጀሚሩ ዘሎ ሃገራዊ ወፍሪ ወለንታዊ ስራሕ ተጣናኺሩ ክቕፅል እንተኾይኑ ብዙሕ ተሳታፊ 
ክህልው እንተሎ ‘ዩ።  ብምትሕግጋዝ ኩሉ ዕዉት ክኸውን ይኽእል ‘ዩ።  እቲ ዓብዪ ቁምነገር  
ምትሕግጋዝን ምድግጋፍን ‘ዩ። ኣብ ከምዚ ዝበለ ሰናይ ተግባር ኩሉ ብምስታፍ ዜግነታዊ ሓላፍነቱ 
ክዋፃእ ኣለዎ።  

ኣብቲ ክልል ብዙሓት ዓቕሚ ዘይብሎም ወገናት ገዝኦም ፈሪስዎምን ብዙሓት ኣብ ፀገም ዝርከቡ 
ኣለዉ።  እዚኣቶም ዝሓሸ ህይወት ክህልዎም ብዝኸኣልናዮ ከንሕግዞም ኣለና።  ኣብዚ ሰናይ ተግባር እዚ 
ብምስታፍ ናይ ሕሊና ዕግበት ከንረክብ ንኽእል ኢና።   

ወፍሪ ኣግልግሎት ወለንታዊ ስራሕ ከም ባህሊ ብምውሳድ ከንተሓጋገዝ ኣለና፤ እዚ ተግባር እዚ 
ወገናት ብምሕጋዝ  ኣዝዩ እናዳበረ እንተኸይዱ ሃገር ንምህናፅ ዘለዎ ኣስተዋፀኦ ‘ውን ቐሊል ዝበሃል 
ኣይኮነን።  ስለ ዝኾ ‘ውን ‘ዩ መንግስቲ ብዕቱብ እናሰርሐሉ ዝርከብ።   

ብሓፂሩ ኣገልግሎት ወለንታዊ ኣቕሊልካ ዝረአ ኣይኮነን፤ ወፍሪ ኣገልግሎት ወለንታዊ ስራሕ ብዙሕ 
ማሕበራዊን ኢኮኖሚያዊን ፀገማት ሕብረተሰብ ዝፈትሕ ‘ዩ፤ ብፍላይ  እዚ ስራሕ እዚ ግዜ ንዘይህቡ 
ፀገማት ንምፍታሕ ኣዝዩ ጠቓሚ ‘ዩ።  ጥንኩር ማሕበረሰብ ንምህናፅ ዘለዎ ኣስተዋፀኦ ቐሊል ኣይኮነን።  
ስለዚ ነዚ ብዝግባእ ብምርዳእ ኩሉ በቢዝኸኣሎ  ብምስታፍ ኣብዚ ፕሮግራም እዚ ልዑል ኣበርክቶ 
ክገብር ይግባእ።  

መኣርግ ገ/ሄር

ወለንታዊ ኣገልግሎት ቅንዕና ዘለዎም ሰባት ካብ 
ድሌቶም ተበጊሶም ሰናይ ተግባር ዝፍፅሙ ‘ዮም።  
ንኻልኦት ሰባት ፅቡቕ ንምስራሕ ዝለዓሉ ኮይኖም 
እዞም ሰባት ብናይ ገዛእ ርእሶም ተበግሶ ዝገብርዎ ሰናይ 
ተግባር እምበር ተገዲዶም ኣይኮኑን። ተመሊሱ ፅቡቕ 
ክግበረሎም  ገንዘባዊ ጥቅሚ ንምርካብ ወይ ዝኾነ ይኹን 
ክፍሊት ከይሓተቱ ነቲ ዝሰርሕዎ ሰናይ ተግባር ጥራይ 
ብምስትምቓር ናይ ሕሊና ዕግበት ዝረኽቡ ‘ዮም።  ሰናይ 
ስራሕ ብምስራሕ ዕግበት ሕልና ይረኽቡ። እዚ ሰናይ 
ተግባር ደቂ ሰባት ዕድመ፣ ፆታ፣ ሃይማኖትን ዘርእን 
ኣፋላላይ ከይገበሩ ኣወንታዊ ተግባር ዘበርከትሉ ስራሕ 
‘ዩ።  ሰናይ ተግባር ኣብ ኩሉ ዕድመ ዝርከቡ ዜጋታት 
ብዘይ ምንም ዝኾነ ዓይነት ኣፋላላይ ወይ ገደብ ዝሳተፍሉ 
‘ዩ።   

 ወለንታዊ ስራሕ ካብ ካልኦት ኣገልግሎታት ዝተፈልየ 
‘ዩ። እዚ ዝኾነሉ ምኽንያት ድማ ሰባት፣ ዝኾነ ሰብ 
ከየገደዶም ወይ ከየለዓዓሎም ንሕብረተሰብ ይጠቅም 
‘ዩ ኢሎም ዝኣመኑዎም ንጥፈታት ብናይ ገዛእ ርእሶም 
ዝገብርዎ ስራሕ ‘ዩ።  በዓሎም ካብ ውሽጦም ናፃ ኮይኖም 
ወይ ከይተገደዱ ዝፍፅምዎ ‘ዩ።  እዚ ከንብል እንተለና 
ዝኾነ ሰብ ብኻሊእ ኣካል ተደፋፊኡ ወይ ተገዲዱ ዝገብሮ 
እንተኾይኑ ወለንታዊነት ዝበሃል ኣይኮነን።  ካብ ውሽጡ 
በዓሉ ኣሚንሉ ክኸውን ኣለዎ።  

ብዙሓት ሰባት ኣብ ወለንታዊነት ዝሳተፉ ኣለዉ፤ 
ነዚኦም ክነተባበዖምን ከንስዕቦምን ኣለና።  ሰብ ብዝኸኣሎ 
ኩሉ ፅቡቕ ክገብር ኣለዎ።  ፍልጠት ዘለዎ ብፍልጠቱ 
ገንዘብ ዘለዎ ብግንዘቡ፣ ጉልበት ዘለዎ ብጉልበቱ ክሳተፍ 
ኣለዎ።  

ኣብ ሃገርና ብቑፅሪ ዘይነዓቑ ሰባት ብናይ ገዛእ 
ርእሶም ተበግሶ ዓቕሚ ንዘይብሎም ወገናት ብምሕጋዝን 
ብምርዳእን ንወለዶታት ኣብነት ዝኾኑ ኣለዉ።  እዚኦም 
ደቒ ሰባት ክፅገሙ እንተለዉ ስኽ ኢሎም ክርእዩ  
ዘየኽእሎም ‘ዮም።  ንኣብነት ህዝቢ ትግራይ በቲ ዝሓለፈ 
ኩናት ፀገም ከምዝበፅሖ ዝፍለጥ ‘ዩ።  ኣብዚ ብዙሓት 
ገበርቲ ሰናይ እነሓገዙ ይርከቡ።  ናብ ካሊእ እንተይከድና 
ከም እኒ በዓልሃፍቲ ዝኾኑ ኣይተ ዘርኡ ገብረሊባኖስ 
ምጥቃስ ይከኣል ‘ዩ።  ኣይተ ዘርኡ ካብ እቶም ወገናቶም 
ብምሕጋዝ ዝፍለጡ ተጋሩ ብቐዳምነት ዝጥቀሱ ‘ዮም።  
ተደጋጋሚ ክሕግዙ ንርኢ ኢና።  እዚ ተግባር እዚ 
ንወለዶ ዓብዪ ትምህርቲ ‘ዩ።  ወለዶ ካብዚ ክመሃር ድማ 
ይግባእ።  ከምዝኒዚኦም ዝበሉ ገበርቲ ሰናይ ዝጀመርዎ 
ስራሕቲ እናሰፍሐን እናዓበየን ክኸይድ ኣለዎ።  ብርክት 
ዝበሉ ወለንታውያን ዜጋታት ብቐጥታ ናብቲ ሕብረተሰብ 
ብምብፃሕ ብምድጋፍ ኣበርክቶ ይገብሩ ‘ዮም።  ወለንታዊ 
ዘለዎ ረብሓ ኣቕሊልካ ዝረአ ኣይኮነን።  ሰኣን ምሕጋዝ 
ብዙሕ ሰብ ክሳቐ ይኽእል ‘ዩ።  ወይ ህይወቱ ክስእን 
ይኽእል ‘ዩ።  ስዘሊ ነዚ ብኸምዚ ኣወንታዊ ተግባር 
ብምግባር ህይወቱ ክነድሕኖ እንተለና ዝስመዓና ናይ 
መንፈስ ዕግበት ቐሊል ኣይኮነን።  

እቲ ኣገልግሎት ንኹሉ ክፋላት ሕብረተሰብ ዘሳትፍ 
ብምዃኑ ኣብዚ ቀረባ እዋን ብበዝሒ ዜጋታት ኣብ 
ዝተፈላለየ ወለንታዊ ኣገልግሎታት ይሳተፉ ‘ዮም። ብፍላይ 
ኣብ እዋን ክረምቲ ብዙሓት ዜጋታት ከም መምሃራንን 
ተማሃሮን ሓዊሱ ኣብ ወለንታዊ ኣገልግሎት ይሳተፉ ‘ዮም።  
እዚ ሰናይ ተግባር እዚ ንሃገር ዝጠቕም ስለዝኾነ ሸለል 
ክበሃል የብሉን።  ወለንታዊ ኣገልግሎት ባህሊ ምትሕግጋዝ 
ዘዳብርን ኣገዳሲን ተራ ስለዘለዎ መንግስቲ ነቲ ኣገልግሎት 
ከም ሓደ ዓብዪ ኣጀንዳ ሒዙ እናሰርሐሉ ይርከብ።  ኣብ 
ዝሓለፉ ዓመታት ብዙሓት ስራሕቲ ተሰሪሖም ‘ዮም። 
በቲ ኣገልግሎት ኣቢሉ ድማ ኣባይቲ ድኻታት ምሕዳስ 
ብዙሓት ዜጋታት ናብ ዝሓሸ መነባብሮ ዝሰጋገርሉ ኩነታት 
ተፈጢሩ ‘ዩ።  እዚ ተግባር እዚ ኣብ ሃገርና እናተዋራረሰ 
ዝመፀ እኳ እንተኾነ ኣብ ዝሓለፉ ዓመታት ብፍላይ ድሕሪ 
ለውጢ ተጣናኺሩ ዝቐፀለሉ ኩነታት ‘ዩ ዘሎ።  እዚ ሰናይ 
ስራሕ ብመንእሰያት ጥራሕ ዘይኮነስ ብኢንቨስተራት፣ 
መንግስታውን ዘይመንግስታውን ትካላት፣ ኣብ እዋን 

በዓላት ምግቢ ብምክፋል ዝበሉ ነገራት እናተሰርሐሉ ‘ዩ 
ዝርከብ።  እዚ ተጠናኺሩ ክቕፅል ኣለዎ።    

ሎሚ ዓመት ኣብ ክረምቲ ሰፊሕ ናይ ወለንታዊ ስራሕ 
ንምስራሕ መደብ ተታሒዙሉ ኣሎ። ኣብዚ ሰናይ ተግባር 
እዚ መናእሰይ ብዓብይኡ ዝሳተፍሉ ወለንታዊ ኣገልግሎት 
‘ዩ።  ብሓፈሻ ኣብዚ ሰናይ ስራሕ ብፍላይ ኣብ እዋን 
ክረምቲ ተማሃሮን መምሃራንን ዕረፍቲ ምስምዃኖም 
ተተሓሒዙ ኣብ ወለንታዊነት ብሰፊሑ ክሳተፉ ኣለዎም። 
ብፍላይ ኣብ ከባቢኦም ተወዲቦም ምስ ትካላት ትምህርቲ 
ብምውህሃድ ዝተፈላለዩ ስራሕቲ ክሰርሑ ኣለዎም።  
ንኣብነት ንተማሃሮ ምሕጋዝ።  ካሊእ እቶም ተማሃሮ  
ግዚኦም ፈልሲ ብምትካል ከሕልፍዎ ይግባእ።  መንግስቲ 
ቆላሕታ ኣብ ዝገብረሉ ዘሎ መደብ ሓምለዋይ ኣሰርን 
ከምኡ ‘ውን ንተምሃሮን ብትምህርቲ ብምሕጋዝን ካልኦት 
ሰናይ ተግባራትን ኣብ ዝበሃሉ ስራሕቲ ብምስታፍ ንህዝቢ 
ዝኸኣልዎ ኣበርክቶ ክገብሩ ይግባእ። ተማሃሮ ኣብ ናይ 
ክረምቲ ዕረፍቲ ግዚኦም ኣብ ስራሕቲ ግብርናን ፈልሲ 
ኣብ ምትካልን ካልኦት ንሃገር ኣብ ዝጠቕሙ ነገራት 
ከሕልፍዎ ይግባእ።  ከምቲ ልዕል ኢለ ዝገለፅክዎ፣ እቲ 
ኣገልግሎት ዜጋታት ብማንም ከይተገደዱ ኣብ ልምዓት 
ኣብ ናይ ሕብረተሰብ ናይ ፀጥታ ድሕንነት ከባቢን 
ካልኦትን ኣበርክቶ ምግባር ማለት ‘ዩ።  ስለዚ እዚ ተግባር 
እዚ ብምኽታል ሓላፍነትና ከንዋፃእ ይግባእ።  

ኣብ ሃገርና ብቑፅሪ 
ዘይነዓቑ ሰባት ብናይ 

ገዛእ ርእሶም ተበግሶ 
ዓቕሚ ንዘይብሎም 
ወገናት ብምሕጋዝን 
ብምርዳእን ንወለዶታት 
ኣብነት ዝኾኑ ኣለዉ

እዋናዊ ዛዕባ
“ጀሚርና ዘይንውድኦ ስራሕ የለን”

- ቀዳማይ ሚኒስትር ኣብይ ኣሕመድ (ዶ/ር)

ኣብርሃ ሓጎስ

ናይዚ ሰሙን እዋናዊ ዛዕባና ኣብ ልምዓት ኮሪደር 
ኮይኑ፤ ብፍላይ ድማ  ካብ ሜክሲኮ ክሳብ ሳር ቤት ዘሎ 
ስራሕቲ ልምዓት ኮሪደር ኣብ ዝመርቅሉ እዋን ቀዳማይ 
ሚኒስትር ኣብይ ኣሕመድ (ዶ/ር)ን ከንቲባ ኣዳነች 
ኣቤቤን ዘሕለፍዎ መልእኽትን ከምኡ ‘ውን በዓል 
ስልጣን ትራፊክ ምምሕዳር ከተማ ኣዲስ ኣበባ እቲ 
ልምዓት ኣብ ፍሰት ትራፊክ ዝሕልዎ ረብሓን ዝሃብዎ 
ሓሳብ ዘጠቃለለ ኮይኑ ከምዝስዕብ ቀሪቡ ኣሎ።

መልእኽቲ ቀዳማይ ሚኒስትር ኣብይ ኣሕመድ 
(ዶ/ር)

ኣብ ልምዓት ኮሪደር ፕያሳ ኣብ ዝተራኸብናሉ 
መዓልቲ መሊስና ከምእንራኸብ ቃል ብዝ ኣተናዮ 
መሰረት ሎሚ ካብ ሜክሲኮ ክሳብ ሳር ቤት ዘሎ ልምዓት 
ኮሪደር ነዚ ምልኩዕ መንገዲ ክንርኢ ኢና መፂእና። እዚ 
ድማ ብጣዕሚ ደስ ዝብል ስራሕ ‘ዩ። ቅድሚ ሐዚ 
ተደጋጋሚ ከምዝበልክዎ፤ ከተማና ምፅባቕ፣ ምምልካዕን 
ምቅያርን ንደሊ ኢና። ከምዚ ዝበለ ልዑል ድልየትን 
ፃምእን ኣለና ‘ዩ። ነዛ ከተመና ዝሰርሐልና ድማ ዝኾነ 
ካሊእ ሰብ ዘይኮነስ ባዕልና ኢና እንሰርሓ። ካሊእ ሓሳብ 
ክህብ ይኽእል ‘ዩ ምስራሕ ግና ባዕልና ኢና። እዛ ሃገር 
እንፈትዋ ሃገርና ‘ያ። ብትግሃትን ቅንዕነትን ክንሰርሕ 
ከምዘለና ‘ውን ንኣምን ኢና። ንህዝብና ብዝኣተናዮ 
ቃል መሰረት ድማ ዘሎ ነገር ምችው እንተዘይኮነ ‘ውን 
ብልዑል ትግሃት ነዚ ውቁብ ክስራሕ ተኻኢሉ ‘ዩ።

ኣብዚ ህዝቢ ኣዲስ ኣበባን ብሓፈሻ ድማ ህዝቢ 
ኢትዮጵያ ክፈልጦ ዘለዎ፤ ደቃ እንተሰሪሖምን እንድሕር 
ተሓቢሮምን ምልእቲ ኢትዮጵያ ‘ውን ከምዚ ውቅብቲ 
ቆንጆ ክትኸውን ትኽእል ‘ያ። ብርግፅ ናብ ብዙሓት 
ሃገራት ከይድና እንድነቀሉን እንድመመሉን ስራሕ ከምዚ 
ዝበለ ‘ዩ። ፅሩይ ኣስፓልት፣ ዝምችው መናፈሲ ከባቢ ‘ዩ 
ዝርኣይ። ኣብኡ ከይድና ክንሪኦ ከለና እንድነቅ ኣብዚ 
ክንሰርሖ ከለና ግና ስሕተት ክኸውን ኣይኽእልን። ኣብኡ 
ክንሪኦ ከለና ስልጣነ ኣብዚ ክንሪኦ ከለና ድማ ድሕረት 
ክኸውን ኣይኽእልን ‘ዩ። ኣብኡ ክንሪኦ ከለና ውፅኢት 
ሓባራዊ ረብሓን ፃዕርን መንግስትን ህዝብን ኣብ ኣፍሪካ 
ክኸውን ከሎ ግና ዘይርኣይ ተገይሩ ዝግለፅ ነገር ስሕተት 
ከምዝኾነ ብተግባር ኣርኢና ኢና።

ኣብዚ ቦታ ብዘሎ ብዙሕ ስራሕ ክንምሃር ክኢልና 
ኢና። ብሰለስተ ሽፍት፣ ቀትርን ለይትን ምስራሕ 
ተማሂርና ኢና፤ ንፁህ ነገር ምስራሕ፣ ምትካል፣ 
ምስፋሕ ተማሂርና ኢና። ዝስራሕ ዘሎ መሰረተ ልምዓት 
እንተርኢኹም እንተነኣሰ ብሓደ ገፅ ሰለስተ መኪና 
ዘሕልፍ መንገዲ ከምኡ ‘ውን ኣብ ካሊእ ክሳብ ሓሙሽተ 
መኪና ዘሕልፍ መንገዲ ‘ዩ። ኣብ ዝኾነ ይኹን ሃገር ዘለዋ 
ከተማታት ዘሎ ስታንዳርድ መንገዲ ዝሓለወ ሰፊሕ 
መንገዲ ‘ዩ። ብተወሳኺ ድማ ኣብዚ መሰረተ ልምዓት 
ኣሎ፣ ምኽኣል ልምምድ ስራሕ ኣሎ፣ ካሊእ ኣብዚ 
ውሽጢ ንሃፋትም መንግዲ መኪና ንድኻታት ድማ 
እግረኛ መንገዲ ንህፃናት መንገዲ ሳይክልን ስኮተርን 
ኣሎ። እዚ ብጣዕሚ ኹሉ ዘጠቃለለን ንሃፍታምን ድኻን 
ዝምችውን ክትሪኦ ከለኻ ደስ ዝብል ዘርክዕን ንብዙሓት 
ኣፍሪካ ሃገራት ትምህርቲ ክኸውን ዝኽእል ‘ዩ።   

ንመላእ ህዝቢ ኢትዮጵያ ክዛረቦ ዝደሊ ነገርን 
ክርድኦ ‘ውን ዘለዎ፤ ኢትዮጵያ ትስራሕ ኣላ እያ። 
መንግስቲ ይሰርሕ ኣሎ ‘ዩ። ከም ዋዛ እንሪኦ ኣብዚ 
ዘሎ ስራሕ ኣብ ብዙሕ ኣፍሪካ ሃገራት ዝርአ ኣይኮነን። 
ብዙሕ ፀገማት እንተሃለወና ‘ውን፤ እናሰራሕናን 
እናቀየርናን ኢና ዘለና። ካሊእ ከረጋግፆ ዘለኒ በዚ 
መንገዲ ከየቆራረፅና ንውሕድ ዓመታት ኣዲስ ኣበባ 
እንተሰሪሕና ብዘይ ዝኾነ ምጥርጣር ኣብ ዓለም ምሩፃት 
ካብ ዝብሃሉ ከተማታት ሓንቲ ክትኸውን ትኽእል ‘ያ። 
ገፀ መሬታን ኣየር ፀባያን ‘ውን ምችው ‘ዩ። ክንሰርሕ 
ከለና ድማ እቲ ፅባቐኣ ምጉላህ ንኽእል ኢና። ንጥዕና 
ዝሐሸት፣ ንዓይኒ ዝትማርኽን ንምንባር ዝትምችውን 
ከተማ ክንገብራ ኢና። ክሳብ ሐዚ እናፈረሰ ዘሎ ገዛውቲ 
ብጣዕሚ መሕዘኒ ዓይነት ናብራ ዝነበረ ‘ዩ። ዝተጎሳቆለ 
ኣነባብራ ‘ዩ እንምነዮ ኣነባብራ ኣይኮነን። ስለዝኾነ 
እንተነኣሰ ናብ ደቅና ከይሓልፍ ኣባና የብቅዕ እንብለሉ 

ዓይነት ናባራ እምበር ብዙሕ ዘቅንእ ናብራ ኣይነብረን። 
ንዕኡ እናፍረስና ብቅልጡፍ እናሃነፅና ናብ ወሎዶ 
ክነመሓላልፎ ኣለና።

 ነነበርቲ ህዝቢ ኣዲስ ኣበባን ንመላእ ህዝቢ 
ኢትዮጵያን ሰለስተ መልእኽቲ ኣለኒ:- ሓደ ምድናቅ፤ 
ፅቡቅ ውቁብ ከባቢን ስራሕ ክንርኢ ከለና ክነድንቅ 
ይግባእ። ምኽንያቱ ኣብ ምድናቅ ውሽጢ ትምህርቲ 
ስለዘሎ። ካልኣይ ካብ ምድናቅ ቀፂሉ ዝመፅእ ድማ 
ንክቅፅል ምግባር ‘ዩ። በዚ ዘሎ ምርካዕ ፅቡቅ ኣይኮነን 
ክቅፅል ብዙሕ ክሰፍሕ ኣለዎ። ካብ ከተማ ኣዲስ ኣበባ 
ወፂእና ናብ ካልኦት ከተማታት ክንበፅህ ኣለና። እዚ ሐዚ 
እንሪኦ ዘለና ፅባቀ ናብ ኩሉ ክባፃሕ ኣለዎ። እንተተኻኢሉ 
ናብ ካልኦት ሃገራት ኣፍሪካ ‘ውን ክባፃሕ ኣለዎ። 
ምድናቅን ምቅፃልን እንተኽኢልና ሳልሳይን ወሳንን 
ድማ ምሕላው ‘ዩ። ቀፅልነት ዘለዎ ንክኸውን እናፀገኑ 
ክቅፅል ምግባር ‘ዩ። እዛ ከተማ ናይ ኩሉ ስለዝኾነት 
ቀፃልነት ንክህልዎ ምስራሕ ባህሊ ክኸውን ከምዝግባእ 
ሓደራ ይብል። ብዝሓለፈ ኣብ ፕያሳ ከምዝበልክዎ 
ኣብ ቀረባ እዋን ድማ ኣብ ካሊእ ተመሳስሊ ክንራኸብ 
ኢና። ብሓፈሻ ሐለሐሊፉ ዝናብ ብምህላው ምትእጉጓል 
እንተሃለወ ‘ውን ዘሎ ስራሕ ፅቡቅ ‘ዩ። ጀሚርና 
ዘይንውድኦ ስራሕ የለን ክንውድኦ ኢና። ቃል እንተኣቲና 
ካብ ልቢ ኢና ነተግብሮ። ፈተና ዝኾነና ነገር እንተሃልዩ 
ድማ ብግልፂ ንህዝብና ክንገልፅ ኢና። 

ናይ መወዳእታ ዘለኒ መልእኽቲ እዚ መንገዲ 
እንትስራሕ ሰባት ኣንገላቲዕና ኢና መንገዲ ይዕፀው 
ትራፊክ ምጭንናቅን ነይሩ ‘ዩ። እዚ ኹሉ ግና ንከተማና 
ፅባቀ፣ መልክዕን ዕብየትን ‘ዩ። ነዚ ስራሕ ንሰርሐሉ 
ኣብ ዝነብርና እዋን ዝተንገላትዑ ዝተሰላቸው ሰባት 
እንተሃልዮም፤ በዚ ኣጋጣሚ ይቅርታ ክግብሩልናን 
ሃገርና ንምፅባቅ ካብ ዘለና ድልየት ዝተልዓለ ሓደ 
ሓደ ግዜ ሕልፊ እንተኸይድና ብዚ መንፈስ ክርድኡና 
ሓደራ እናበልኩ ኣብ ኣዲስ ኣበባ ዝጀመርናዮ ስራሕ ገና 
ጅማሮ ‘ዩ። ገና ብዙሕ ክንተግህ ኢና ንደሊ። ምምሕዳር 
ከተማ ኣዲስ ኣበባ ብዙሕ ፃዕሪ ገይሩ ‘ዩ። ከምኡ ውን 
ሰራሕተኛታት ፌደራል መናእሰይ ኣብዚ ብዙሕ ፃዕሪ 
ገይሮም ‘ዮም። ኩላኹም ከምዝትፈልጥዎ ዲዛይኑ፣ 
ገንዘቡን ስርሑን ኣብዝሓ ነሃትና ‘ዩ። እዚ ንክቅፅል ድማ 
ምምሕዳር ከተማ ኣዲስ ኣበባ፣ ህዝቢ ኣዲስ ኣበባን 
ህዝቢ ኢትዮጵያን በዚ ክቅፅል የድሊ። ኩሉ ግዜ ከም 
እንብሎ ኣብ ሒደት ዓመታት ብልፅግና ኣብ ኢድና 
ክነእትዎ ኢና።

መልእኽቲ ከንቲባ ኣዳነች ኣቤቤ :-
ካብ መክሲኮ ሳር ቤት ዘሎ ካልኣይ ልምዓት ኮሪደር 

‘ዩ። ናይ መጀመርያ ካብ ኣራት ኪሎ ፒያሳ ከባቢ ዘሎ 
ቅድሚ ሰሙን ገምጊምና ንግልጋሎት ህዝብና ክፍቲ 

ገይርና ኢና። እዚ ድማ ካልኣይ ልምዓት ኮሪደር መክሲኮ 
ሳርቤት ገምጊምና በዚ ብርኪ ብዝተማልኣ ግልጋሎት 
ንምሃብ ድልው ምዃኑ ዘፋለጥናሉ መዓልቲ ‘ዩ። ልምዓት 
ኮሪደር ክንብል ከለና ሓደ ፅባቀ ‘ዩ። ምሃብ ግልጋሎት 
ከተማና ሓፈ ዘብል ኩነታት ‘ዩ። ኣብዚ ብምድናቅ 
ሰባት እናረእይዎም ዘለው መብራሕትታት ኣምፖል 
ናይ መጀመርያ ፍርያት ኢትዮጵያ ‘ዮም። ብኣፍረይቲ 
ኢትዮጵያውያን ዝፈረዩ ‘ዮም። ኣብ ወፃኢ እንሪኦም 
ፍርያታት ኣብ ውሽጢ ዓዲ ክፈርዩ ‘ዮም ተባሂሎም 
ዘይሕሰቡ ዝመስሉ ኢንዱስትሪና ኣብዚ ብርኪ በፂሑ 
ንልምዓት ኮሪደርና ክበፅሐልና ክኢሉ ኣሎ።

ካብዚ ብተወሳኺ ብዙሓት ስራሕቲ ልምዓት ኣሰር 
ተሰሪሖም ‘ዮም። እዚ ጥራሕ ዘይኮነስ ካብዚ ብዝሓለፈ 
ንህዝብና መገልገሊ ዝኾኑ መናፈሲ መዘናግዒ ኮፍ 
መበሊ ዘለዎምን ንዓይኒ ሰሓብቲ ዝኾኑ ሓምላዋይ ከባቢ 
ክንርኢ ክኢልና ኢና። ንብዙሕ እዋናት ናይ ኻልኦት 
ኣድነቅቲ ኮይንና ፀኒሕና ኢና። ሎሚ ግና ኢትዮጵያን 
ተሓባቢርና ኩሉ በቢዝመልከቶ ሓላፍነት ስራሕ ከም 
ኢትዮ ቴሌኮም፣ ሓይሊ መብራሕቲን ኮርፖሬሽን 
ኣባይቲ ኢትዮጵያን በቢዝግብኦም ሓላፍነት ብምውፃእ 
ኣብዚ ልምዓት ኮሪደር ተሳቲፎም ንክዋፅኡ ብምግባር 
ምውሃድ ብዝተረጋገፀሉ ብዝተማልአ ኩነታት ተሰሪሑ 
‘ዩ። መውሃቢ ግልጋሎት ትራንስፖርት ከምብሓድሽ 
ተሰሪሑ ዳርጋ ብዘብል ብርኪ መፅዓንን መውረድን 
ታክሲ ቦታት ተሰሪሑ ‘ዩ። ከምኡ ‘ውን መንግድታት 
መኪና ደው መበሊ ከይኮኑ ሓደሽቲ መኪና ደው 
መበሊታት ተሰሪሖም ‘ዮም። ኣብዚ ከባቢ ቦታ የለን 
ተሃኒፅዎ ‘ዩ ተባሂሉ ዝነበረ ክፍትፍት ኣቢልናዮ ኣለና። 
ኣብዚ ብዙሓት ተሓባቢሮምና ‘ዮም ፍርቆም ኣብ 
ቅድሚቶም ዘሎ ብምፍራስ ንድሕሪት ብምስሓብ 
ካልኦት ድማ ተተካኢ ቦታ ብምሃብ ብምልዓልን 
ካልኦት ድማ ኣድላይ ዘይኮኑ ተለጣጢፎም ዝነበሩ 
ኣልዒሎምልና ከምዚ መንገዲ ንክሰፍሕን ናይ ሳይክልን 
እግረኛን መስመርን ከምኡ ‘ውን ናይ ታክስን ኣውቶብስን 
መፅዓንን መውረድን መንገደኛ መዕረን ክግበር ተኻኢሉ 
‘ዩ። እዚ ድማ ንሃገርና ሓዱሽ ስታንዳርድ ‘ዩ። እዚ 
ስራሕቲ ካልኣይ ልምዓት ኮሪደር ንህዝብና ቃል 
ብዝኣተናዮ መሰረት ፈፂምና ናብዚ ኣብፂሕና ኣለና።

እዚ ሃሓብ ምምፍልፋል ጀሚሩ ክስባ ምትግባር 
ካብ ጎንና ከይተፈለዩ ዝተኸታተልዎ ክቡር ቀዳማይ 
ሚኒስተር ብልዑል ብርኪ ፅርየትን ብዝተበሃለሉ እዋንን 
ንክስራሕ ዓብይ ግደ ነይርዎም ‘ዩ። ብተወሳኺ ብዙሓት 
ኣካላት ተሳቲፎሙሉ ‘ዮም። ሰብ ዋናታት ህንፃ ‘ውን 
ኣፅርዮም ዝቅየር ቀለም ቀይሮም ኣሊሙኔም ሽፋንን 
መብራሕትን ገይሮም ነቲ ኣከባቢ ዝበለፀ ፅቡቅ መልክዕ 
ንክላበስን ፅቡቅ ግልጋሎት ዝወሃበሉ ምግባር ክኢሎም 

‘ዮም። እዚ ዝተሰርሐ ፅቡቅ ስራሕ ‘ዩ እናበልና ንቀፃሊ 
ድማ ዘነቃቕሕ ዝበለፀ እንሰርሐሉን ሳልሳይ ልምዓት 
ኮሪደር ቀፃሊ ሰሙን ተፀበዩና እንብለሉን ቃል ዝኣተናዮ 
ድማ ብተግባር ሰሪሕና ንህዝብና ግልጋሎት እነቅርበሉ 
‘ዩ።

ኣብዚ ኸይዲ ስራሕ መንገዲ ዓፂና ስለ እንሰርሕ 
ፍሰት ትራፊክ ዝጨናነቅ ብምንባሩን ከምኡ ‘ውን ሓደ 
ሓደ ንልምዓት ምስ እነልዕሎም ነብርቲን እንህቦም 
ግልጋሎትን ህዝብና ተሓባባሪ ‘ዩ ነይሩ። ነዚ ድማ ልዑል 
ምስጋና ይግብኦ ‘ዩ። ከምዚ ብሕብረት እንትንሰርሕ 
ከምዚ ልዑል ግልጋሎት ክንረክብ ንኽእል ኢና። እዚ 
ዝኸውን ዘሎ ንወልቀ ሰብ ዘይኮነስ ንነበርቲ ከተማናን 
ንመላእ ህዝቢ ኢትዮጵያ ‘ዩ። በዚ ኣጋጣሚ ኣብዚ 
ሓቢሮምና ዝሰርሑን ኣብዚ ግደ ዘበርከቱን ኩሎም 
ኣካላት ብስመይን ብስም ህዝቢ ከተማ ኣዲስ ኣበባን 
የቐንየለይ ክብል ይፈቱ። እዚ ልምዓት ንግዝያዊ  ኣይኮነን 
ነልምዖ ዘለና ዘላቂ ክኸውን እምበር ስለዝኾነ ክንዕቅቦን 
ክንሕብሕቦን ሓደራ ክብል ይፈትው።

ካብዚ ልምዓት ኮሪደር ከይወፃእና ብተመሳሳሊ ኣብ 
ምምሕዳር ክተማ ኣዲስ ኣበባ በዓልስልጣን ትራፊክ 
ቁፅፅርን ምኽባርን ትራፊክ መንገዲ  ዳይሬክተር ኣይተ 
ኣያሌው አቲሳ ንትካል ፕረስ ኢትዮጵያ ከምዝገለፅዎ፤ 
እናተሃነፀ ዘሎ ልምዓት ኮሪደር መንገዲ ተሽከርከርቲ 
ዘስፍሕ፣ መንገዲ እግረኛታት ዝፈለየን ከምልቢ 
ንክንቀሳቀሱ ዘኽእል ብምዃኑ ኣብዛ ከተማ ዝስትውዓል 
ፀገም ፍሰት ትራፊክ ፈቲሑ ዝሐሸ ምንቅስቃስ ትራፊክ 
ንክህልው ዘኽእል ‘ዩ ኢሎም።

ኣብዛ ከተማ ዝስራሕ ዘሎ ልምዓት ኮሪደር ግልጋሎት 
ትራንስፖርት ዝህቡ ተሽከርከርቲ ደው መበሊ፣ 
መውረድን መፅዓንን ቦታታት ካብ ዋና እቲ መስመር 
ተፈልዮም እትው ኢሎም ዝተሃነፁ ከምዝኾኑ ዝሓበሩ 
እቶም ዳይሬክተር፤ እዚ ድማ ፍስት ትራፊክ እታ ከተማ 
ጥዕና ዘለዎን ድሕንነቱ ዝሓለወ ትራፊክ ፍሰት ምህላው 
ሓደጋ ትራፊክ ዘቅናስ ‘ዩ ክብሉ ገሊፆም። 

ቅድሚ ልምዓት ኮሪደር ምጅማሩ እኹል ዝኾነ 
መንገዲ እግረኛ ኣይነብረን፤ ስለዝኾነ እቲ እግረኛ 
ብመንገዲ ተሽከርከርቲ ንክጥቀም ይግደድ ከምዝነብረ 
ብምዝኽኻር፤ በዚ ምኽንያት ድማ ልዕሊ 80 ምእታዊ 
ሓደጋ ትራፍክ ጉድኣት ይበፅሕ ምንባሩን መንገዲ 
ተሽከርከርቲ ውን ፀበብቲ ብምንባሮም ብፍላይ ኣብ 
ስራሕ ምእታውን ምውፃእን ሰዓታት ምጭንናቅ ትራፊክ 
ከምዝርኣይ ተዛሪቦም።

ልምዓት እቲ ኮሪደር ሙሉእ ንሙሉእ ተዛዚሙ 
ግልጋሎት ምሃብ እንትጅምር ፍሰት ትራፊክ እቲ ከተማ 
ዝተሳለጠ ካብ ምግባሩ ብተወሳኺ  ኣብ ልዕሊ ሰብን 
ንብረትን ዝበፅሕ ዝነበረ ሓደጋ ዝቅንስን ‘ዩ ዝኸውን።

‹‹ቐጠባ ክዓቢ እንተኾይኑ ግዳማውን ውሽጣውን 
ፈተናታት ብኣግባቡ ክእለዩ ኣለዎም››

ሄርሞን ፍቃዱ

ኣብ ናይ ሎሚ ሕታምና ጋዜጣ ወጋሕታ ጋሻና መምህር ማህደር ተስፋኪሮስ ይበሃሉ፤ መምህር 
ማህደር ኣብ ዩኒቨርሲቲ ዓዲግራት ክፍሊ ትምህርቲ ኣካውንቲንግን ፋይናንስን ንሸውዓተ ዓማውቲ  
ዘምሃረ መንእሰይ ‘ዩ፤ ኣብ ዞባ ማእኸል ተምቤን ኣግበ ተወሊዱ።  ኣብ መሪሕነት፣ ስነ ቑጠባን 
ዓበዪ ኣበርክቶ ዝገበሩን ኣወንታዊ ፅዕንቶ  ዝፈጠሩ ቐዳመወት ኣድሂቡ መፅሓፍ ‹‹ውሑዳት 
ብዙሓት›› ዝፅሓፈ  ‘ዩ።  ብምዃኑ ምስ መምህር ማህደር ታስፋኪሮስ ብዛዕባ ኢኮኖሚያዊ ኩነታት 
ትግራይን ካልኦት ተተሓሓዝቲ ጉዳያትን ኣድሂብና ፃኒሒት ገይርና ኣለና።  ሙሉእ ትሕዝቶ ፃንሒት 
ከምዝስዕብ ቐሪቡ ኣሎ።  ሰናይ ንባብ። 

ወጋሕታ፡- ፈለማ ንቃለ መሕትት ፈቓደኛ 
ኾይንካ ንዝሃብካና ግዘ ብሽም ጋዜጣ ወጋሕታ 
እናመስገንኩ ሙሉእ ሽምካ፣ ኣተዓባብያኻ፣ 
ኹነታት  ትምህርትን ስራሕኻን ንላለይ ?

መምህር ማህደር፡- ሽመይ ማህደር ተስፋኪሮስ 
ይበሃል፤ ኣብ ዞባ ማእኸል ተምቤን ኣግበ ‘የ ተወሊደ 
ዓብየ፤ቐዳማይን ኻልኣይን ብርኪ ትምህርተይ ኣብ ዞባ 
ማእኸል ተማሂረ፤ናይ መጀመሪያ ዲግሪ ኣብ ዩኒቨርስቲ  
መቐለ ኻልኣይ ዲግሪ (ማስተርስ) ድማ ኣብ ዩኒቨርሲቲ 
ዓዲግራት ተማሂረ፤ ድሕሪኡ  ኣብ ዩኒቨርሲቲ ዓዲግራት  
ክፍሊ ትምህርቲ  ኣካውንቲንግን ፋይናንስን ንሸውዓተ 
ዓማውቲ ኣምሂረ  ሐዚ ‘ውን እናምሀርኩ  ‘የ። 

ወጋሕታ ፡- ምስ  ሞያ መምህርነት 
ጎናጎኒ ኣብ ታሪኽ  ቐዳመወት ጥበባውያንን 
መራሕትን ትግራይ ዘድሀበት መፅሐፍ ፅሒፍካ 
ኢኻ፤ መንእሰይ ትግራይ ኣብ ምንባብ ዘለዎ 
ተበጋሳይነት ከመይ ትገልፆ ? ኣንባባይ ክኸውን 
ተገይሩ ዶ ተቐሪፁ ኢልካ ትሓስብ?

መምህር ማህደር፡- ምንባብ ልዕሊ ኹሉ  
ዓርሱ ዝኽኣለ መስትያት ‘ዩ ኢለ እየ ዝኣምን። 
ቐዳመወት አያታትና ከመይ ዝበለ ጥንካረን ድኽመትን 
ነይርዎም ዝብል መረዳእታ ብምሓዝ፤እቲ ጥንኩር ጎኒ 
ክነቐፅሎ፤እቲ ኣብ መገዲ ህይወት ዝሰርሕዎ ስሕተት 
ከይድገም ድማ  ቑልፊ መሳርሒ ምንባብ ‘ዩ።  ኣነ 
ልዕሊ ኹሉ ምንባብ ዓርሱ ዝኽኣለ መስትያት ‘ዩ 
ኢለ ‘የ ዝኣምን። ቐዳመወት ኣያታትና ከመይ ዝበለ 
ጥንካረን ድኽመትን ነይርዎም ዝብል መረዳእታ 
ብምሓዝ፤እቲ ጥንኩር ጎኒ ክነቐፅሎ፤እቲ ኣብ መገዲ 
ህይወት ዝሰርሕዎ ስሕተት ድማ  ምእንቲ ከይድገም  
ቑልፊ መሳርሒ ንባብ ‘ዩ።  ብምዃኑ ድማ ናብ  ባህሊ 
ንባብ መንእሰይ ትግራይ እንትንመፅእ ዘንብብ ክህልው 
ይኽእል ‘ዩ፤ ኾይኑ ግና ብኣፃብዕቲ ዝቑፀር ‘ዩ ምባል 
ይከኣል።  ምኽንያቱ ድማ እቲ ዝነበረ መሪሕነት ንባብ 
ንምብርትታዕ ዝተወደበ ኣካይዳ ኣይዘርገሐን፤ እቲ 
መንእሰይ ንኸንብብ ዝገብር ምችው ሃዋህውን ቦታን  
ኣይተመቻቸወሉን፣ ብሓፈሻ ነዚ ዘበን ዝጠልብ ናይ 
ንባብ ማእኸል ኣይተሃነፀን እኳድኣስ ብግልባጡ ኣብ 
ክንዲ ንባብ መንእሰይ ዝጎድእን ሃገር ብቑጠባ ዘዳኽምን 
እንዳ መስተን ሓሸሽን ዝተፈላለዩ  ወልፍታትን 
እናተስፋሕፈሐ ‘ዩ ፀኒሑ።  እቲ ባህሊ ንባብ ዘዳበረ 
እንብሎ ‘ውን ርኡይ ግደ ኣይተፃወተን፤ንባዕሉ ‘ውን 
ኣይረብሐን፤ብዓብይኡ መንግስቲ  ትፅቢት ዝግበረሉ 
ነገር ኣይገበረን።  ነዚ ድማ ‘ዩ እቶም ቐዳመወት 
ዝሰርሕዎ ታሪኽ በዓል ቅዱስ ያሬድ፣ ፈላስፋ 
ዘርኣያቆብ፣ ሃፀይ ዮሐንስ፣ ራእሲ ኣሉላ፣ ነጋድራስ 
ገብረህይወት ባይከዳኝ፣ ኣርኣያ ዘሪሁንን ኻልኦትን 
ምህዞኦም፣ ኣተሓሳስበኦምን የቕርብዎ ዝነበሩ መማረፂ 
ሓሳባት ኣንቢብና ኣይተረዳእናን፤ኣይንፈልጦምን 
ቐፂልና ድማ ዝግበኦም ክብሪ ኣይሃብናን፤ ነዚ ክፍተት 
ንምሕጋዝ ድማ እዛ መፅሓፍ ናይ ባዕላ ኣበርክቶ ይህልዋ 
‘ዩ ኢለ ብምእማን ‘የ ፅሒፈያ።  ንቐፃሊ ድማ ብሰፊሑ 
ሕድሕዶም ዝነበሮም ግደ ብመፅናዕቲ ተደጊፉ 
ንኽስራሕ ከምዚኦም ዝበሉ ሊቃውንቲ ምህላዎም 
ንምሕባር መበገሲ ‘ዩ።  መላእ ኣፍሪካን ዓለምን  
ዝኾርዐሎም በዓል ሞዛርት ድሕሪ ቅዱስ ያሬድ ‘ዮም፤ 
ስነ ቑጠባን ባህሊ ስራሕ ከመይ ክኸውን ከምዘለዎን 
ንምርኣይ ድማ በዓል ነጋድራስ ገብረህይወት ባይከዳኝ 

 - መምህር ማህደር ተስፋኪሮስ

ቐዳመወት ‘ዮም፤ ድሕሪ 1983 ዓ/ም እተን ርኡያት  
ትካላት  ትምህርትን ጥዕናን  ንኽስራሓ ዓብዪ ግደ 
ዘበርከተት ማሕበር ልምዓት ትግራይ እያ፤ ኣብዚ 
ድማ  ምስ መዳርግቲ ኣካላት ኮይኑ ስትራተጂክ ትልሚ 
ዝፈፀመን ፍሉይ ኻልኣይ ብርኪ ቤት ትምህርቲ 
ቓላሚኖ  ዝመስረተን  ኣርኣያ ዘሪሁን ‘ዩ። 

ወጋሕታ፡- ዝተምሃርካዮ ትምህርትን ሐዚ 
እተምህሮ ዘለኻን  ዝያዳ ምስ ቑጠባ (ኢኮኖሚ) 
ዝተሓሓዝ ብምዃኑ እቲ ሐዚ ተረኺቡ ዘሎ 
ሰላም ተጠቒምና መንእሰይ ትግራይ ብቑጠባ 
ንኽመሓየሽን ዘለና ፀጋታት ናብ ረብሓ ንምቕያር 
እንታይ ክግበር አለዎ?

መምህር ማህደር፡- ንስኺ  ‘ውን ኣስተባሂልክዮ 
ትኾኒ ኢኺ ኣብ ቐረባ እዋን ዝወፀ መፅናዕቲ 
መብዛሕትኡ መንእሰይ ትግራይ ስራሕ ኣልቦ ‘ዩ፤ ስራሕ 
ኣልቦ ምዃን ድማ ዓርሱ ዝኽኣለ ፀቕጢ ዝፈጥር ‘ዩ፤ 
በቲ ኣፍቲ ክልል ዘሎ ቑጠባ እቲ መንእሰይ ንኽርባሕ፤ 
ፈለማ እቲ መንእሰይ ዘለዎ ዝንባለ ብዝተፈላለዩ 
መገድታት ስልጠና ንኽረክብ ካፍቲ ዘለዎ ጭንቀት 
ከውፅኦ ዝኽእል ኣብ ስነ ልቦናዊ ፈውሲ ዘድሀበ ሰፊሕ 
ምንቅስቓስ ተዝግበር፤ መናእሰይ ዘለዎም ጭንቅን 
ሻቕሎትን ወለዲ ‘ውን ክርድእሎም ዘይኽእሉሉ ብርኪ 
‘ዩ ዘሎ።  መበገስታቱ ሓዘን ክኸውን ይኽእል፣ሰኣን 
ኣጆኻ ዝብሎ ክኸውን ይኽእል፣ ስእነት እቶትን እቲ 
ንዓማውቲ ዘባኸኖ ግዘ ክኸውን ይኽእል፤ እዚ ኹሉ 
ዘጋጠመ ፀገም በቃ ኣጋጢሙ  ዝሓለፈ ‘ዩ፤ ነዚ 
ክቐርፍ ዝኽእል መንግስቲ ብዘላቕነት ኢዱ ብምእታው 
ክፈትሖ ዝኽእል ‘ዩ፤ ብኣውርኡ ድማ ባዕሉ እቲ 
መንእሰይ ነንርእሱ ተቐራሪቡ ሓዘኑን ሓሳባቱን 
ከውፀአሉ ዝኽእል ባይታታት እንተፈጢሩ፤ ቐፂሉ 
ዘሎ ፀጋታት ንምጥቃምን ቑጠባዊ ሓርነት ክህልዎን 
ኣብ ሕርሻ፣ ኣብ ደቀቕትን ኣናእሽተይን ትካላት 
ብዝተወሰነ መልክዑ እናነጠፈ ‘ዩ።  እዚ ድማ እንታይ  
ዓይነት ፀገማት የጋጥሞ ኣሎ ዝብል ምርኣይ ግድን ‘ዩ፤ 
ቐረብ እታወታት፣ ልቓሕ ገንዘብ፣ ተለቂሑ ጀሚሩ 
ድማ ምትእስሳር ዕዳጋ እንድሕር ዘየሎ ኣፀጋሚ ‘ዩ፤ 
ልዕሊ ኹሉ ሃፍቲ ሓይሊ ሰብ ‘ዩ፤ ኾይኑ ግና እቶም 
ዝጠቐስክዎም ፀገማት መንግስትን መዳርግቲ ኣካላትን 
ክፈትሕዎ ይግባእ።  እዚ ድማ ዝተፈላለዩ ናይ  ስልጠና 
ማእኸላት ተዝጣየሽ ንኣብነት ኣብ ቱሪዝም ሰብ ሰራሕን 
ተፈጥራውን ፀጋታት ኣለዉ፤ቅርስታት ‘ውን ኣለው፤ 
እዚኣቶም ጥራሕ ብኣግባቡ ብምጥቃም ልዑል እቶት 
ክርከብ ይኽእል ‘ዩ፤ቕድም ክብል ዘንበብክዎ ኣብ  
ከተማ ለንደን ብእቶት ቱሪዝም  ኣብ ዓመት ልዕሊ ሱሳ 
ቢሊየን ዶላር ከም ዝኾነ ሪአ ነይረ።  

ብተመሳሳሊ ኣብ ትግራይ ኹነታት ፀጥታ ሙሉእ 
ብሙሉእ እንተተረጋጊዑ፤ብዙሓት መናእሰይ ብቑጠባ 
ተረባሕቲ ክኾኑ ይኽእሉ  ‘ዮም፤ ብፍላይ ድማ ኣብ 
መዓድን  ኣብ ትግራይ ኹሉ ዓይነት መዓድን ኣሎ፤ 
እቲ ዘሎ ሃፍቲ መዓድን ድማ ፍትሓዊ ብዝኾነ መገዲ 
መንእሰይ ተረባሒ ዝገብር ኣሰራርሓ ንኽዝርጋሕ 
መንግስቲ ፀቕጢ ተዝገብር ዝሐሸ ‘ዩ፤ምኽንያቱ  
ሐዚ ‘ውን ፍትሓዊ ዘይኮነ ኣካይዳ ተርእዮታት ስለ 
ዘለዉ፤ነዚ ተቖፃፂሩ ንብዙሓት መናእሰይ  እቶት 
ዝኾነሉ መገዲ ክመቻቸው ይግባእ።  ነዚ ድማ እቲ 
ዝተምሃረ ሓይሊ ሰብ ናይ ባዕሉ እጃም ተዝዋፃእ እቲ 
መንእሰይ ካብ ስደትን ስእነት ስራሕን ምተናገፈ፤ 

ስደት ክብሃል ከሎ ድማ ዝሐሸ መማረፂ ረኺቡ 
ኣስተባሂሉ  ተዝኸይድ  ነይሩ ክንድቲ ኣይመሰከፈን፤ 
ኾይኑ ግና ብስንባደ ተላዒሉ ናብ የመን ብዘይሕጋዊ 
መገዲ እናወፀ ናብ ዝገደደ ብርኪ ህይወት ዝኣትው 
ብዙሕ ‘ዩ።  ቕድሚ ናብ ኣፀጋሚ ኹነታት ምእታውና 
ኣቐዲሙ ምስ መንግስቲ ኾይኑ  ፍታሕ ዝገብር እቲ 
ዝተምሃረ ሓይሊ ‘ዩ፤ ብምዃኑ ድማ መንእሰይ ኣብ 
ዓዱ ተተኺሉ ተጠቃሚ ተዝኸውን ካብዘይተደለየ 
ጭንቂ፣ ዕንይንይን ዓርሰቕትለትን ክናገፍ ‘ተኾይኑ እቲ 
ዘለዎም ጭንቅን ሻቕሎትን መንግስቲ ክሪኦን ፍታሕ 
ክገብረሉን ይግባእ። 

ወጋሕታ፡- ኣብ መእተዊ መፅሓፍካ  
ንወላዲትካን ንኣዴታትን ዘለካ ኽብሪ ብረዘንቲ 
ቃላት ገሊፅካዮ ኢኻ፤እሞ ግደ  ውሳነ ምሃብን 

መሰልን  ደቂ ኣንስትዮ ትግራይ፤ ዕድል ረኺበን 
ዶ  ብፍላይ ኣብ ሃገራዊ ጉዳይ ተሰማዕነት  ኣለወን 
ዶ ትብል ?

መምህር ማህደር፡- ብዛዕባ እዚ ኣመልኪተ 
ዝረኣኽዎ መፅናዕታዊ  ፅሑፍ ከም ዝሕብሮ ደቂ 
ኣንስትዮ ኣብ መዓልቲ  ልዕሊ ዓሰርተ ሰለስተ ሰዓታት 
ይሰርሓ ይብል፤ብፍላይ ኣባና ተደጋጋሚ ኵናት ነይሩ 
መተማ፣ዓድዋን ኻልኦትን እንትግበር መብዛሕትኡ ግዘ 
ናይ ኣቦ ሓላፍነት ኣፍታ ጓል ኣንስተይቲ ‘ዩ ዝወድቕ፤ 
ስለዝኾነ ድማ ስድራ ምእላይን ቖልዑት ምዕባይን 
ኣብ ኣዶ ‘ዩ ዝወድቕ፤ ኣነ ባዕለይ ኣቦይ ብቑልዕነተይ 
ስለዝተሰወአ ኣደይ ‘ያ ኣዕብያትኒ።  ነዚ ድማ ጓል 
ኣንስተይቲ  እንተተኽቢራን  እንተተሰሚዓን  ኹሉ 
ፀገም ይእለ፤ እቲ ዘለዋ ፀጋ ንኽትጥቀም ምብርትታዕ 
ድማ ንዕብየት ሃገርን ንሰላምን ወሳኒ ‘ዩ። ይኹን‘ምበር 
ኣፍቲ ባይታ ዘሎ ሓቂ ግና ንይምሰል ዝግበር  ‘ምበር 
ብሓቂ ዋጋ ደቂ ኣንስትዮ ተረዲኡና መሪሕነት ብዝግባእ 
ተዋሂብወን ኢለ ኣይኣምንን።  ልዕሊ ኹሉ ኣብ ደቂ 
ኣንስትዮ ዘሎ ዋጋ ተገንዚብና ኣብ ጓል ኣንስተይቲ ዘለና 
ኣረኣእያ ክቕየር ኣለዎ። 

ልዕሊ ኹሉ ሰብ ምዃና ተገንዚብና ዋጋ 
ምሃብ፤ብዓይኒ ፆታዊ ስምዒት ጥራሕ ካብ ምርኣይ 
ሓሊፉ ኹሉ ናይ ምግባር ተኽእሎ ናይ ምስራሕ፣ናይ 
ምውሳን፣መማረፂ ሰላም ኣብ ምሃብ ‘ውን ዓቕሚ 
ከም ዘለዋ ብተለምዶ ዘይኮነስ ብተግባር ክነርእይን 
ክነኽብርን ኣለና።  ድሕሪኡ ንሳ ‘ውን ዓቕማ ትጥቀምን 
እቲ ኣብ ልዕሊኣ ዝበፅሕ ዘየድልይ መጥቃዕትን 
ምድፋርን ጠጠው ንኽብል ኣስተዋፅኦ ዝገብር ‘ዩ። 

ወጋሕታ፡- ምሁር ኣካል መፍትሒ ፀገማት ‘ዩ 
ኢለ ይኣምን እሞ ንስኻ ካብ  ሞያኻ ብተወሳኺ 
ኣብ ምንታይ ትነጥፍ ንተተካእቲ ወለዶ እንታይ 
ንምስራሕ ትሓስብ ?

መምህር ማህደር፡- ኣብ ኹሉ ጠቓሚ  ዝኾነ 
ፕላት ፎርም ምስታፍ ግቡአይ ‘ዩ ኢለ ‘የ ዝሓስብ፤ 
ትርጉም  ምንባረይ ድማ እቲ ዘለኒ ፀጋ ንኻልኦት 
ብምክፋልን ብሓባር ብምስራሕን ፅቡቕ ፍረ ንምምፃእ 

ብተመሳሳሊ ኣብ 
ትግራይ ኹነታት 

ፀጥታ ሙሉእ ብሙሉእ 
እንተተረጋጊዑ፤ብዙሓት 
መናእሰይ ብቑጠባ 
ተረባሕቲ ክኾኑ 
ይኽእሉ  ‘ዮም

‹‹ቐጠባ ክዓቢ እንተኾይኑ ግዳማውን. . .
ምስ ተምሃሮ ይኹን ምስ መምህራን መሳርሕተይ 
ብምዃን ኣብ ኪነ ጥበብን ቱሪዝምን ዝኣመሰሉ 
ምንቅስቓሳት ብምግባር ብሰንኪ ኵናት ዝተፈጠረ  
በሰላ፤ ዘስዐቦ ሕፅረት ቑጠባዊ  ዓቕሚ እቲ ማሕበረሰብ 
ብፍላይ  መንእሰይ ናብ ስንባደ ስለ ዘእተዎ፤ ነዚ 
ከሕክም ዝኽእል ዝተፈላለየ ፕላት ፎርም ብምጥቃም 
ኣብ ወለንታዊነት ‘ውን ብምስታፍ  ፅቡቕ ዓቕሚ 
ዘለዎም ኣናእሽተይ ኣሕዋትና ሰኣን ኣጆኹም ዝብሎም 
ምእንቲ ከይወድቁ ብፍላይ ኪነ ጥበብ ንዕብየት ኾነ 
ንጥፍኣት ዓብዪ ግደ ስለዘለዎ፤ ብጥዑይ መዋቕርን 
ኣካይዳን ተደጊፉ ዝሓሸ መማረፅታት ዝቐርበሉ 
መገድታት ኣብ ምፍጣር ዓቕመይ ዝፈቐዶ  እናገበርኩ 
‘የ፤ ዝያዳ ክሰርሕ ድማ ድሉው ‘የ። 

ወጋሕታ፡- ሓፈሻዊ ፀገማት ክልል ትግራይ 
መንቀሊኡ ኾነ እቲ ሕዚ ዘለዎ ዘይምዕሩይ 
ኣካይዳ ብሰንኪ ዘይስሙር ፖለቲካ ዝመፀ ‘ዩ ኢለ 
ይኣምን፤ እሞ እዚ ዘይምዕሩይ ፖለቲካ ዘስዕቦ 
ዘሎ ኹለመዳያዊ ቕልውላው ደው ንኽብልን 

ህዝቢ ትግራይ ብሰላም ናብርኡ ንኸመሓይሽን 
እንታይ ክግበር ይግባእ?

መምህር ማህደር፡- ፖለቲካ ክጥዕይ ከሎ 
እቲ ዝድለይ  ቑጠባ ይኹን ሰላማዊ መነባሮ ህዝቢ 
ይፍጠር ኢለ ይኣምን።  እቲ ሐዚ ኣብ ባይታ ዘሎ 
ግና እዚ ኣይኮነን፤ ከም ቐንዲ ምኽንያት ዝቕመጥ 
ድማ እቲ መሪሕነት ውልቃውነት ዝሰዓሮ ብምዃኑ 
ራዕ ኢልና ክንወድቕ ገይሩና ‘ዩ፤ ኣነነት ዝሰፈኖ 
ኣካይዳን ኣብ ውልቃውን ቤተሰባውን ረብሓ ጥራሕ 
ብምድሃብ  ክኽየድ ዝፀንሐ ክያዶ እናርአናዮ ፀኒሕና 
ኢና ፤ሐዚ ዝመፀ  ኣመል ይኹን ቐዲሙ ዝፀንሐ ባህሪ 
ዓርሱ ዝኽኣለ መፅናዕቲ ዘድልዮ  ‘ዩ፤ ብምዃኑ ድማ 
እቲ ውልቃውነት ዘስዓቦ ሳዕቤን ብውልቂ ምሕሳብን 
ምዝራብን ከምኡ ድማ ውልቃዊ ውሳነታት ብምሃብ 
ብዙሕ ሕልኽላኽ ፈጢሩ ‘ዩ፤ ናይዚ ፍታሕ ድማ እቲ 
መሪሕነት ዓርሱ ዝሪአሉ ዕድል ተዝፈጥር፤ ህዝቢ ኣብ 
ሓዘን፣ ኣብ ሻቕሎት ‘ዩ ዘሎ፤ ብኸመይ ዝበለ መገዲ 
ካፍቲ ዘለዎ ሻቕሎት ክናገፍ ይኽእል ኢልካ ብምሕሳብ 

ምስ መንግስቲ ፌደራልን ዓለምለኸ ትካላትን ብምዃን 
ትኹረት ተገይሩ ተዝስራሕ ፀገማት ናይ ምፍታሕ 
ዕድላት ዝፈጥር  ‘ዩ።  እስካዕ ሐዚ ውልቃዊ ድሌታት 
ንምምላእ ብዙሕ ክያዶታት ተኸይዱ ብዙሕ ተኸሲሩ 
‘ዩ፤ ሐዚ ድማ ንህዝቢ ዝረብሕ እንተኾይኑ ኣነነት 
ይኣክል ምባል ኸቢድ ኣይኮነን፤ እቲ ኻሊእ ኣብ 
ትግራይ ዝተለመደ ዘይልክዕ ኣካይዳ መንግስትን ፓርቲ 
ፖለቲካን ከም ሓደ ጌርካ ምርኣይ፤ ፖለቲከኛ ህዝቢ 
ኣይደልን እንተይሉ ብኻሊእ ዝትካእ ‘ዩ፤ መንግስቲ 
ግና እቶም መሰረታዊ ትካላትን ወሃብቲ ግልጋሎትን 
ከም ትምህርቲ፣ጥዕና ዝኣመሰሉ ነዚኦም ፀይሩ ከሳግር 
ዝኽእል መንግስዊ መዋቕርን ፖለቲካዊ መዋቕርን 
ተዝፈላለ  ለውጢ ምተርኣየ ነይሩ፤ ብምዃኑ ድማ 
ኣብዚ ዝሐሸ ርድኢት ዘለዎምን ክመርሑ ዝኽእሉን 
ባዕሉ ህዝቢ ብመረፃ ይኹን ሓሳቡ ብምግላፅ ፍታሕ 
ተዝናዲ ዝሐሸ  ፍታሕ ‘ዩ። 

ወጋሕታ፡- ምሁር ክበሃል ከሎ ወናኒ 
ዓለምለኻዊ ኣተሓሳስባ ከም ምዃኑ  ትግራይ 

ድማ ምስ ጎራብታ ይኹን ምስ ዓለም ፅቡቕ 
ምትእስሳርን ርክብን ንክህልዋ ከም ሃገር ዘለዉ 
ፀገማት፤ ኣብ ጎረቤትና ዝካየድ ዘሎ ኵናት ንዓና 
‘ውን ኣሉታዊ ፅዕንቶ ዘምፅእ ምስ ምዃኑ  
እንታይ ክግበር ኣለዎ?

መምህር ማህደር፡- ኣብ ዝኾነ ይኹን ኹነታት 
ፀገማት ንምፍታሕ እቲ ዓብዪ ሕርያ ክኸውን ዘለዎ 
ብሰላምን ዘተን ምፍታሕ እንትከኣል ‘ዩ። ዘለዉ 
ኣፈላላያት ብዝተኽኣለ መጠን ብዘተ ጥራሕ ንኽፍታሕ 
ተዝፀዓር፤ ሐዚ ‘ውን እንተኾነ ኣብ ክልልና ዝርኣዩ 
ናይ ፀጥታ ፀገማት ብልዝብ ተዝፍታሕ፤ ግዳማውን 
ውሽጣውን ፈተናታት ብኣግባቡ ክእለዩን መንእሰይ 
ካብ ስራሕ ስእነትን ስደትን ተዝናገፍ ዝብል ሓሳብ 
ኣለኒ። 

ወጋሕታ ፡-ኣብ ዝነበረና ፃኒሒት ንዝሃብካና 
ሰፊሕ መረዳእታ  ብሽም ትካል ፕሬስ ኢትዮጵያ 
የመስግን። 

መምህር ማህደር፡- ኣነ ‘ውን ኣዝየ የመስግን። 

ሃገራዊ ወፍሪ ወለንታዊ ስራሕ ፅቡቅ ምልክት 
‘ዩ፤ እንተተሓጋጊዝና ፀገማትና ልዕሊ ዓቕሚ 
ኣይኾኑን። እቲ ዓብዪ ቁምነገር  ምልዕዓል ‘ዩ።

ኣብቲ ክልል ብዙሓት ዓቕሚ ዘይብሎም 
ወገናት ገዝኦም ፈሪስዎም፣ ብዙሓት ተፈናቐልቲ 
ኣብ ውሽጢ ዳስ ይርከቡ ዝበሉ እቶም 
ፕረዚዳንት፤  እዚኣቶም ዝሓሸ ናብራ ኽህልዎም 
ንምግባር ምትሕግጋዝ ይግባእ ኢሎም።

ፕረዚዳንት ጌታቸው ሓለፍቲ ስራሕ ትካላት 
ፌደራል ናብቲ ክልል መፂኦም ንዝገበርዎ 
ኣበርክቶ ምስጋና ‘ውን ኣቕሪቦም።

ኣማኻሪ ድሕንነት ቀዳማይ ሚኒስትር ቀነዓ 
ያደታ (ዶ/ር) ብወገኖም፤ ወፍሪ ኣግልግሎት 
ወለንታዊ ስራሕ ከም ባህሊ ብምውሳድ ሃገር 
ምህናፅ ከምዝግባእ ዘልዐሉ እነትኾኑ፤ ነዚ 
ድማ መንግስቲ ብዕቱብ እናሰርሐ ከምዝኾነ 
ተዛሪቦም።

ወፍሪ ኣግልግሎት ወለንታዊ ስራሕ ብዙሕ 
ፀገማት ማሕበራዊን ኢኮኖሚያዊን ዝፈትሕ 
ኢኒሸቲቭ ‘ዩ ዝበሉ እቶም ኣማኻሪ ድሕንነት፤ 
እዚ ስራሕ ክልተ ዋና ዓላማታት ኣለውዎ ፤ 

ቀዳማይ ግዜ ዘይህቡ ፀገማት ናይ ምፍታሕ ጉዳይ 
እንትኾን፤ እቲ ኻል ኣይ ኣብ ነዊሕ እዋን ዝስርሑ 
ድማ ጥንኩር ኣታዊ ምስ ምሕናፅ ዝተተሓሓዙ 
‘ዮም ኢሎም።

ሚኒስትር ዴኤታ ኣገልግሎት ኮሙኒኬሽን 
መንግስቲ ሰላማዊት ካሳ ብግደአን፣ ቅድሚ ሕዚ 
ኣብ ዝተፈላለያ ክልላት ተሳትፎ ዝነበሮም ተፀዋዕቲ 
ትካላት ቤት ፅሕፈት ቀዳማይ ሚኒስትር ኣብ ናይ 
ሎሚ ዘበን ወፍሪ ክረምታዊ ኣገልግሎት ወለንታዊ 
ስራሕ ክልላት ትግራይን ሲዳማን ከምዝሳተፋ 
ሓቢረን።

ወፍሪ ክረምታዊ ኣገልግሎት ወለንታዊ 
ስራሕ እዚ ዓመት፤ ብብርኪ ሃገር ልዕሊ 34 
ሚሊየን ወለንታውያን ኣብ ዝተፈላለዩ ተግባራት 
ከምዝሳተፉ ‘ውን ኣብሪሀን። 

በዚ ድማ ልዕሊ 50 ሚሊየን ዜጋታት ተረባሕቲ 
ንምግባር ከምዝተሓሰበ ተዛሪበን።

እቲ ኣብ ክልል ትግራይ ዝተጀመረ ወፍሪ ኣብ 
ከተማታት ዉቕሮን መቐለን ዝነብሩ ኣብ ትሑት 
ብርኪ መነባብሮ ዝርከቡ ወገናት ተጠቀምቲ 
ዝገብር ምዃኑ ንምፍላጥ ተኻኢሉ።

ኣብ ትግራይ ወፍሪ. . .

መስኖ እቲ ነባር ሓረስታይ ይኹን መናእሰይ 
ኣብ መፍረይነት መስኖ ዝዓስልሉ ኩነታት 
እንተሃለወ እኳ እቲ ኩናት ዝፈጠሮም ማሕንቖታት 
ከም ቀረብ መድሓኒት፣ ቀረብ ሙሩፅ ዘርኢ፣ 
ባልዕን ሕማማትን፣ ስእነት ዕዳጋን ካልኦትን ኣለዉ 
‘ዮም ኢሎም። 

ሎሚ ዓመት ኣብ መፍረይነት እንሰርሖም 
ዕማማትና ነቶም ማሕንቖታት ንምፍታሕ ምስ ቢሮ 
ሕርሻ ክልልና እናተመኻኸርና ንምፍታሕ ፃዕሪ 
ክግበር። 

ተጠቀምቲ መስኖ ሓረስቶት ብወገኖም 

‹‹ስራሕቲ ክረምቲ. . . 

ዝነበረት ስራሕቲ ሓምለዋይ ልምዓት ሕዚ ‘ውን 
ተጣናኺሩ ንኽቕፅል ብፍላይ መንእሰይ እጃሙ 
ክፃወት ፃውዒት ኣቕሪቦም።

ኣብ ክልል ትግራይ ልዕሊ 35 ሺሕ ሄክታር መሬት 
ዝሽፍን ካርታ ተኸላ ፈልሲ ከምዝተዳለወ ቢሮ ሃፍቲ 

ተፈጥሮን ሕርሻን ግዚያዊ ምምሕዳር እቲ ክልል 
ምግላፁ ይዝከር።

ኣብ ናይ ሎሚ ዘበን እዋን ክረምቲ ዝትከሉ 
ፈልስታት እኹል ክንክንን ሓለዋን ንክግበረሎም 
ዘኽእል ካርታ ይዳሎ ከምዘሎ ‘ውን ተገሊፁ ‘ዩ።

ወፍሪ ሓምለዋይ ኣሰር. . .

ሓረስታይ በቢ ዓመቱ ድልየትን ዓቕምን እታወታት 
ይውስኽ ዋላ እንተሃለወ ኣብ ቀረብ ግና ብሰፊሑ 
ፀገም ስዘለና ጠለብን ቀረብን ኣብ ምምጥጣን 
ክስራሕ ኣለዎ ኢሎም።

ከም ሓበሬታ ቢሮ ጉዳያት ኮሙኒኬሽን 
ክልል ትግራይ፤ ኣብ መስኖ ዘሎ ትራስፎርመር፣ 
ኣብ ክፍሊት ኤሌክትሪክ ዘሎ ኩነታት ብዙሓት 
ሓረስቶት ካብ ተጠቃምነት መስኖ ንክወፁ 
ምኽንያት ይኸውን ስለ ዘሎ ነዙይ እውን መንግስቲ 
መፍትሒ ክገብረሉ ይግባእ ክብሉ እቶም ሓረስቶት 
ገሊፆም።   

ኣዲስ ኣበባ፡- ኣብ 2017 ዓ/ም ካብ ደረጃ ‹‹ሐን ገዛ 
መካረይትን ›› ከተማ ሸረ እንዳስላሰ ልዕሊ 63 ሚልዮን 
ብር ንምእካብ ተተሊሙ ይስራሕ ከም ዘሎ ቤት ፅሕፈት 
ልምዓት እቶት ከተማ ሸረ እንዳስላሰ ኣፍሊጡ።

ኣብዝሓለፈ ሰሙን ሓላፊ እቲ ቤት ፅሕፈት ኣይተ 
ፀጋይ ፀሃየ፣ ኣብ መደብ ክረምታዊ ወፍሪ ንግድን እቶትን 
ኣንፈት ኣፈፃፅማ መጨበጢ መድረኽ ኣብ ዝተረኸብሉ 
ከም ዝበሉዎ፣ ከም ቤት ፅሕፈት ልምዓት እቶት ስራሕቲ 
ምድላው መረዳእታ ፀፊፉ ውሳነ ግብሪ በቢቀበሊኡ 
ተለጢፉ ኣሎ።

ኣብ ዝቕፅል መዓልትታት ድማ ምስ ነጋዳይ 
ማሕበረሰብ ምይይጥ ብምግባር 1 ሓምለ 2016 ዓ/ም 
ብድሙቕ ስነ ስርዓት ግብሪ ምኽፋል ከም ዝጅመር 
ዘረድኡ እቶም ሓላፊ፣ግብሪ ከፈልቲ ትፅቢት ዝግበር 
ድማ ብመሰረት ኣብ ውሸጢ 15 መዓልቲ ክዛዘም ተባሂሉ 
ትልሚ ተታሒዙ ዘሎ ፣ኣብቶም ዝተገለፁ ደረጃ ዘለው 
ነጋዶ ብእዋኖም ግቡኦም ክዋፅኡን ኣብ ልምዓት ዓዶም 
ግደኦም ክፃወቱን ይግባእ ኢሎም።

«ልዕሊ 63 ሚልዮን ብር ንምእካብ 
ይሰርሕ ኣለኹ» 

- ቤት ፅሕፈት ልምዓት እቶት ከተማ ሸረ እንዳስላሰ

ኣብቲ እዋን ከንቲባ ከተማ ሸረ እንዳስላሰ ኣይተ 
ገብረመድህን የውሃንስ ከምዝገለፅዎ፣ ክሳብ ሕዚ 
ንክልልና ዝምጥን በጀት ብዘይምምዳቡ ንቀፃሊ ‘ውን ናይ 
በጀት ሕፅረት ከም ዘሎ ዝፍለጥ ኮይኑ ብዝተኻእለ መጠን 
ኩሉ ነጋዳይና ብቅንዕና ካብታ ዝረኸባ እቶት ንመንግስቲ 
ክኸፍሎ ዝግበኦ ግብሪ ንኽኸፍልን ኣብ ከተማና እነሳልጦ 
መሰረተ ልምዓት ‘ውን ካብቲ ነጋዳይና ብእንእክቦ 
ግብሪ ሰለ ዝኾነ ኣብዚ መዳይ ዝላዓለ ምርብራብን ናይ 
ምትእምማን ሰራሕቲ ከም ዝሓትት ኣገንዚቦም። 

ኣብቲ እዋን ተሳተፍቲ ከም ዝበሉዎ ግብሪ 
ምኽፋል ንሓንቲ ዓዲ ጉዳይ ሞትን ሕውየትን ስለ 
ዝኾነ ብቅንዕናን ተኣማንነትን ክንኸፍልን ኣብቲ ከተማ 
ዝሳለጡ ፕሮጀክትታት ልምዓት ‘ውን መሰረቶም ካብ 
ግብሪ ብዝእከብ ብምዃኑ ድርብ ሓላፍነትና ክንዋፃእ ኢና 
ብምባል ብዝተዋሃቦም ስራሕ መደብን በቲ ዝተዋህቦም 
ናይ ግንዛበ መጨበጢ ስልጠናን ብቅንዕና ከም ዝሰርሑ 
ቃል ከምዝኣተዉ ካብ ቢሮ ጉዳያት ኮሙኒኬሽን ትግራይ 
ዝረኸብናዮ ሓበሬታ የማላኽት።  

ዜና ወጋሕታ

በሪሁ ኣረጋ

ኣዲስ ኣበባ:-ኣብ ሕርሻ ቀውዒ 2016/17 ዓ.ም 616 
ሚሊዮን ኩንታል ፍርያት ንምርካብ ምድላው ሕርሻ 
እናተገበረ ምዃኑ ሚኒስቴር ግብርና ኣፍሊጡ። 14 
ሚሊዮን ኩንታል መዳበርያ ናብ ሃገር ውሽጢ ኣትዩ ናብ 
ሓረስቶት እናተዘርግሐ ምዃኑ ‘ውን ተሓቢሩ።

ፈፃሚ ስራሕ ርክብ ህዝብን ኮሙዩኒኬሽንን ሚኒስቴር 
ግብርና ኣይተ ከበደ ላቀው ንትፕኢ ከምዝገለፅዎ፤ 
ኣብ 2016/17 ዓ.ም ብሕርሻ ቀውዒ 20 ነጥቢ ኣርባዕተ 
ሚሊዮን ሄክታር መሬት ብዝራእቲ ብምሽፋን 616 
ሚሊዮን ኩንታል ፍርያት ንምርካብ ስራሕቲ ምድላው 
ሕርሻን እታዎት ምቕራብን እናተሰርሐ ‘ዩ፡፡

ኣብ ሃገርና ፍርያትን መፍረያይነትን ንምዕባይ 
ብዓመት ሰለስተ ግዜ ማለት ‘ውን ብልምዓት መስኖ 
ሓጋይ፣ ብሕርሻ በልጊን ቀውዕን ፍርያት ናይ ምፍራይ 
ስራሕ እናተሰርሐ ምዃኑ ዝተዛረቡ ኣይተ ከበደ፤ ኣብ 
2016/17 ዓ.ም ብሕርሻ ቀውዒ 20 ነጥቢ ኣርባዕተ 
ሚሊዮን ሄክታር መሬት ሓሪስካ ብዘርኢ ብምሽፋን 616 
ሚሊዮን ኩንታል ፍርያት ንምርካብ ስራሕቲ ምድላው 
ሕርሻን እታዎት ምቕራብን እናተሰርሐ ‘ዩ ክብሉ 
ተዛሪቦም።

ኣብ ኣብ 2016/17 ዓ.ም ብሕርሻ ቀውዒ 20 ነጥቢ 
4 ሚሊዮን ሄክታር መሬት ብምሕራስ 616 ሚሊዮን 
ኩንታል ፍርያት ንምርካብ ተተሊሙ እናተሰርሐ 
ብዝርከብ ስራሕ ክሳብ 10 ሰነ 2016 ዓ.ም 13 ነጥቢ 
ሽዱሽተ ሚሊዮን ሄክታር መሬት ስራሕቲ ፈላማይ ሕርሻ 
ምሕራስ ከምዝተሳለጠ ኣብሪሆም።

ካብቲ ፈላማይ ሕርሻ ዝተሓረሰ 13 ነጥቢ ሽዱሽተ 
ሚሊዮን ሄክታር መሬት ውሽጢ እቲ ኣርባዕተ ሚሊዮን 
ብትራክተር ዝተሓረሰ እንትኸውን፤ እቲ ትሽዓተ ነጥቢ 

ካብ ሕርሻ ቀውዒ 616 ሚሊዮን ኩንታል 
ፍርያት ንምርካብ እናተሰርሐ ‘ዩ

•	 ልዕሊ ኣርባዕተ ሚሊዮን ሄክታር መሬት ብኣዝርእቲ ተሸፊኑ

•	 14 ሚሊዮን ኩንታል ድኹዒ ሓመድ እናተዘርግሐ ‘ዩ

ሓሙሽተ ሚሊዮን ሄክታር መሬት ዝኸውን ብባህላዊ 
መገዲ ናይ ምሕራስ ስራሕ ተሳሊጡ ኢሎም። ብተወሳኺ 
‘ውን ኣርባዕተ ነጥቢ ኣርባዕተ ሚሊዮን ሄክታር መሬት 
ቐዲሞም ብዝዝርኡ ኣዝርእቲ ማለት ‘ውን ብዕፉን፣ 
ብምሸላን ብዝተፈላለዩ ዝራእትን ናይ ምሽፋን ስራሕ 
ተሰሪሑ ክብሉ ገሊፆም።

ብተወሳኺ ሓረስቶት ፍርያቶምን መፍረያይነቶምን 
ንምዕባይ ሕርሽኦም ናይ ምድላውን ምልስላስን ስራሕ 
እናሰርሑ ምዃኖም ብምግላፅ፤ እቲ ሚኒስቴር ቤት ዕዮ 
‘ውን ፍርያት ግብርና ንምዕባይ ዝሕግዙ እታዎታት 
ናይ ምቕራብን ግንዛበ ናይ ምጭባጥን ስራሕ ብሰፊሑ 
እናሰርሐ ‘ዩ ኢሎም።

ኣብ ዘመነ ምህርቲ 2016/17 ዓ.ም ፍርያትን 
መፍረያይነትን ንምዕባይ 14 ሚሊዮን ኩንታል ድኹዒ 

ሓመድ ናብ ውሽጢ ሃገር ኣትዩ ናብ ሓረስቶት ተበፃሒ 
ንምግባር እናተሰርሐ ምዃኑ ኣብሪሆም።

ፍርያትን መፍረያይነትን ንምዕባይ ሓረስታይ 
ካብ ዝቐረበሉ 14 ሚሊዮን ኩንታል ድኹዒ ሓመድ 
ብተወሳኺ ኮምፖስት ብምድላው ሕርሽኡ ንዘርኢ ናይ 
ምድላው ስራሕ እናሰርሐ ‘ዩ ክብሉ ኣብሪሆም።

 እናወቐዐ ዝርከብ ማይ ንምድላው ሕርሻ ቀውዒ 
ምቹው ብምዃኑ ሓረስታይ ፍርያትን መፍረያይነቱን 
ንምዕባይ ብንቕሓት እናሰርሐ ‘ዩ ክብሉ ገሊፆም።

ክሳብ መወዳእታ ወርሒ ሓምለ ንመብዛሕቲኡ 
መሬት ሕርሻ ሃገርና ብዘርኢ ብምሽፋን ኣብ 2016/17 
ዓ.ም ብሕርሻ ቀውዒ ንምርካብ ንዝተተለመ 616 
ሚሊዮን ኩንታል ፍርያት ንምርካብ ሰፊሕ ምድላው 
እናተገበረ ‘ዩ ክብሉ ሓቢሮም።

መኣርግ ገ/ሄር

ኣዲስ ኣበባ፡- ኣብ ክልል ትግራይ ዞባ ምብራቕ 
ካብ 1 ሓምለ ክሳብ 30 ነሓሰ ልዕሊ 41 ሚልዮን እቶት 
ንምርካብ ይስራሕ ከምዘሎ ተሓቢሩ።

እዚ ዝተገለፀ ብ24 ሰነ ኣብ ዞባ ምብራቕ ከተማ 
ሓውዜን ኣብ ዝተሳለጠ መድረኽ ምልዕዓል ንግድን 
እቶትን ‘ዩ፡፡ 

ኣብቲ ዝተሳለጠ መድረኽ ምልዕዓል ንግድን 
እቶትን ተረኺቦም መልእኽቲ ዘመሓላለፉ ምክትል 
ዋና ዳይሪክተር በዓል መዚ ልምዓት እቶት ትግራይ 
ኣይተ ወልደገብርኤል ኣፅብሃ ከምዝበልዎ፣ እኹል 
ቅድመ ምድላው ብምግባርን ዘሎ ውህሉል ተሞክሮ 
ብምጥቃምን ስርዓት ኣተኣኻኽባ እቶትን ምሕዳስ 
ፍቓድ ንግድን ኣብ ዝተነፀረሉ ግዜ ክውገን ይግባእ 
ክብሉ ገሊፆም።

ምስ ከፈልቲ ግብሪ እኹል ልዝብ ብምግባር ኣብ 
ፍትሓውነት ኣከፋፍላ ግብሪ ንዝለዓሉ ሕቶታት ሰብ 
ሞያን መሪሕነትን ሚዛናውነት ክህልዎ ክሰርሑ ከም 
ዝግባእ እቶም ምክትል ዋና ዳይሬክተር ወሲኾም 
ሓቢሮም። 

ሓላፊ ዘፈር ቁጠባን ምክትል ዋና ኣማሓዳርን 
ዞባ ምብራቕ ትግራይ ኣይተ ገብረ ካሕሳይ ብግዲኦም 
ከምዝሓበርዎ፣ ብሰንኪ ዝነበረ ኵናት ተዳኺሙ 
ዝፀንሐ ግብርን እቶትን እታ ዞባ ንምምሕያሽ ክስራሕ 
ይግባእ ኢሎም።

ግብሪ ንህልውና መሰረታዊ ጉዳይ ምዃኑ 
ብምግንዛብ ኩሎም ፍልፍላት ሃፍቲ ብዝግባእ 

ኣብ ዞባ ምብራቕ ልዕሊ 41 ሚልዮን ብር እቶት ንምርካብ ይስራሕ 
ከምዘሎ ተገሊፁ

ምጥቃም ከምዘድሊ ዝሓበሩ ኣይተ ገብረ፣ መሪሕነትን 
ሰብ ሞያን ተዋዲዶም ክሰርሑ ይግባእ ክብሉ 
ኣገንዚቦም።

ሓላፊ ዘፈር መንግስታዊ ግልጋሎት ዞባ ምብራቕ 
ትግራይ ኣይተ ሃይለማርያም ስዩም ብወገኖም ኣብ 
2015/16 ዓ/ም 19 ሽሕን 7 ሚኢትን 28 ዝኣክል ፍቓድ 
ንግዲ ንምሕዳስ ተተሊሙ 18 ሽሕን 1 ሚኢትን 46 
ከም ዝተፈፀመን ምሃብ ሓዱሽ ንግዲ ፍቓድ ዝምልከት 
ድማ 8 ሽሕን 1 ሚኢትን 60 ንምሃብ ትልሚ ተታሒዙ 

8 ሽሕን 7 ሚኢትን 92 ከምዝተውሃበ ኣረዲኦም።
እዚ ከምዚ ኮይኑ ብሰንኪ ዝነበረ ኣዕናዊ ኵናት 

ተዳኺሙ ዝፀንሐ ስርዓት ንግዲ ናብ ንቡር ንምምላስ 
ኣበርቲዕኻ ምስራሕ ከምዘድሊ ዝገለፁ ኣይተ 
ሃይለማርያም፣ 8 ሽሕን 5 ሚኢትን ዘይሕጋውያን 
ነጋዶ ተፀኒዖም ሕጋዊ ፍቓድ ንግዲ ንኸውፅኡ ኣብ 
ምርድዳእ ከምዝተበፅሐ ሓቢሮም።

ከም ሓበሬታ ቢሮ ጉዳይ ኮሚኒኬሽን ትግራይ፣ 
ኣብ 2016/17 ዓ/ም ድማ 26 ሽሕን 2 ሚኢትን 37 

ፍቓድ ንግዲ ንምሕዳስ ምድላው ተወጊኑ እዩ ኢሎም።
ብተወሳኺ ዳግመ ሕውየት ትግራይ ንምርግጋፅን 

ቁጠባዊ ውሕስና ሕብረተሰብ ንምዕባይን ንንግድን 
እቶትን ዝለዓለ ብፅሒት ሂብካ ምስራሕ ከምዘድሊ 
ተሳተፍቲ እቲ መድረኽ ተዛሪቦም፡፡ 

ኣብቲ መድረኽ ኣመሓደርቲ ወረዳታትን 
ከንቲባታት ምምሕዳር ከተማታትን፣ሓለፍቲ ኣብያተ 
ዕዮ ፋይናንስን እቶትን፣ሓለፍቲ ዘፈር መንግስታዊ 
ግልጋሎትን ሰብ ሞያ ምልማዕ ንግድን ተሳቲፎም፡፡  

ብጋዜጣ ሪፖርተር 

ኣዲስ ኣበባ፡- ከይዲ ትግበራ ፖሊሲ ስግግር ፍትሒ 
ዘዋድድ፣ዝከታተልን እቲ ከይዲ እናገምገመ ኣንፈት 
ዘቕምጥን ቀዋሚ ዝተዋደደ ኣመራርሓ ትካላት ስግግር 
ፍትሒ ከምዝስየም ሚኒስቴር ፍትሒ ኣፍሊጡ።

ኣብ ረቂቕ ሰነድ (ፍኖተ ካርታ) መርሃ ግብሪ መፈፀሚ 
ተግባር ፖሊሲ ስግግር ፍትሒ ዝጠመተ ዘተ ትማሊ 
ተኻይዱ፡፡ 

ከም ፀብፃብ ግዜኢ፣ ሚኒስትር ዲኤታ ሚኒስቴር 
ፍትሒ በላይሁን ይርጋ፤ እቲ ፖሊሲ ስግግር ፍትሒ እቲ 
ዝድለ ፍትሒ ናይ ምስፋን ሽቶ ንከምፅእ ብነፃን ዘይሻራውን 
ሰብ ሞያታት ከምዝተዳለወ ኣዘኻኺሮም።

እቲ ፖሊሲ ንምፍፃም ዝዳለዉ ሰነዳትን ዝወፁ 
ሕግታትን እውን ብዘይሻራዊ ኣካል ንክዳለዉ ከምዝግበር 
ሓቢሮም።

ነዚ እውን እቲ ፖሊሲ ዝምልከቶም ትካላት ብሕጊ 
ተጣይሾም ሓላፍነቶም ክሳብ ዝርከቡ ዝሳለጡ ስራሕቲ 
ብግዝያዊነት ዘተሓባብር መድረኽ ግዝያዊ ዝተዋደደ 
ኣመራርሓ ትካላት ስግግር ፍትሒ ከምዝኾነ ኣረዲኦም።

እቲ ፖሊሲ ዝምልከቶም ትካላት ድሕሪ ምጥያሾም 
‘ውን እንተኾነ እቲ ከይዲ ትግበራ ዘዋድድ፣ዝከታተልን 
እቲ ከይዲ እናገምገመ ኣንፈት ዘቕምጥን ከምኡ ‘ውን ኣብ 
እዋን ኣፈፃፅማ ዝለዓሉ ኣፈላላያት ዝፈትሕ 14 ላዕለዎት 
ኣመራርሓ ዝሓዘ ቀዋሚ ዝተዋደደ ኣመራርሓ ትካላት 
ስግግር ፍትሒ ክስየም ‘ዩ ኢሎም።

ኮሚሽን ሰብኣዊ መሰል ኢትዮጵያ፣ትካላት ሲቪል 
ማሕበረሰብ፣ሰብ ሞያታት ናይ ቀደም ስግግር ፍትሒ፣ቤት 
ምኽሪ ወከልቲ ህዝቢ፣ሚኒስቴር ፍትሒ፣ሓፈሻዊ ቤት 
ፍርዲ፣ሚኒስቴር ሰላም፣ሚኒስቴር ገንዘብን ሚኒስቴር ጉዳይ 
ደቂ ኣንስትዮን ማሕበራውን ከምዝሓቁፍ ‘ውን ተገሊፁ።

ከይዲ ትግበራ ፖሊሲ ስግግር 
ፍትሒ ዘዋድድን ዝከታተልን 

ኣመራርሓ ትካላት ስግግር 
ፍትሒ ክስየም ‘ዩ

ስፖርት

ብቤት ሕትመት ብርሃንን ሰላምን ተሓቲሙ

ነባር ከዋኽብቲ ኩዕሶ እግሪ ኣፍሪካ ኣብ ሸነን ፌስቲቫል ኣፍሪካ

መኣዲ ጥበብ ክረምቲ ስዒቡ ብሃንቀውታ ትፅበዮም ባዓላት 

መሰረት ገብረዮሃንስ

ኣብ ዓለም እናዓበዩ ካብ ዘለዉ ሃገራት ብጣዕሚ 
ተጠቀምቲ ካብ ዝኾንሎም ዘፈራት እቲ ሓደ ቱሪዝም 
ስፖርት ‘ዩ።  ኣብ ጅማሮ እትርከብ ኢትዮጵያ ኣብ ቀረባ 
ነዚ ዘፈር ትኹረት ብምሃብ ዘበረታትዑ ስራሕቲ ኣብ 
ምስራሕ ትርከብ።  ካብዞም ስራሕቲ ዝጥቀሱ ኣብዚ 
ሰሙን ኣብ ዝተፈላለየ ዘፈራት ዝተዋፈሩ ፅዕንቶ ፈጠርቲ 
ውልቀሰባት ዘሳተፈ ሸነን ኣፍሪካ ፌስቲቫል እቲ ሓደ 
‘ዩ።  ንሰለስተ ማዓልቲ ዝተኻየደ እዚ ኣህጉር ኣቀፍ ናይ 
ፋሽን ፣ቱሪዝም ፌስቲቫል ስፖርት ንቱሪዝም ስፖርት ኣብ 
ምንቅቃሕ ዓብይ ግደ ኣለዎ።  

ኣብቲ ፌስቲፋል ካብ ዝተኻየዱ መርሃግብሪ እቲ 
ሓደ ፀወታ ስፖርት እንትኾን፤ ቀዳማይ ሚኒስትር ኣብይ 
ኣሕመድ ዝተሳተፍሉ ፀወታ ሕውነት ምስ ነባራት ኮኾባት 
ተፃወቲ ኩዕሶ  ኣብ ፓርክ ሕውነት ቑፅሪ ኽልተ ተኻይዱ 
‘ዩ።  ነባራት ናይ ናይጀርያ ብሄራዊ ጉጅለ ተፃወቲ ኑዋንኮ 
ካኑ፣ ዳንኤል ኣሞካቺ፣ ታሪቦ ዌስት ከምኡ ‘ውን ንሊግ 
ኣውሮፓ ዝተፃወተ ሴኔጋላዊ ሄንሪ ካማራ ድማ ኣብቲ 
ፌስቲቫል ዝተረኸቡ ስፖርተኛታት ‘ዮም።  

እቲ ፀወታ እግሪ ኩዕሶ ስዒቡ ቐዳማይ ሚኒስትር 
ኣብይ ኢትዮጵያ ፅዋዕ ኣፍሪካ ንምትእንጋድ  ሕቶ 
ከምዘቕረበት ኣመልኪቶም።  ከምዝፍለጥ ኢትዮጵያ 
ካብ ፅዋዕ ኣፍሪካ መስረቲ ሃገራት ኣፍሪካ እታ ሓንቲ 
‘ያ።  ኾይኑ ግና ኣብ መድረኸ ዘለዋ ተሳትፎ ኾነ  ናይ 
ኣዳላውነት ታሪኽ ኣብ ከይዲ እናሃሰሰ ብምምፅኡ ቤተሰብ 
ኩዕሶ እግሪ ብዛንታ ጥራሕ ንክግደብ ኾይኑ ‘ዩ።  

ናይ ኣህጉርና ዓብይ እግሪ ኩዕሶ ውድድር 

ብምእትንጋድ ቤተሰብ ስፖርት ድልየት ንምምላእ 
መንግስቲ ሕቶ ኣቕሪቡ ቅድመ ምድላው ስራሕቲ ኣብ 
ምስራሕ ከምዝርከብ ገሊፆም።  ምትእንጋድ ፅዋዕ ኣፍሪካ 
ከቢድ ዝኾነ ከይዲ ከምዝሓትት ዝገለፁ እቶም ቀዳማይ 
ሚኒስትር  ምስ ፕሬዝዳንት ኮንፌደሬሽን ኩዕሶ እግሪ 
ኣፍሪካ ኣብዚ ጉዳይ ዘተ  ከምዝገበሩ ገሊፆም።  ፅዋዕ 
ኣፍሪካ ኣብ ኢትዮጵያ ምክያዱ  ኩዕሶ እግሪ ኢትዮጵያ 

ካብ ምንቅቃሕ ሓሊፉ ንዘፈር ቱሪዝም ምንቅቃሕ ‘ውን  
ዓብይ ግደ ኣለዎ።  ካብዚ ኣንፃር ናይ ኣፍሪካ ነበራት 
ዓበይቲ ተፃወቲ ኩዕሶ እግሪ ናብ ኢትዮጵያ ምምፀኦም 
እዚ ናይ ኢትዮጵያ ጅማሮ ሓሳብ  ንምፍላጥ ዓብይ 
ዕድል ዝፈጥር ‘ዩ።  ዓብይ ጉያ ኣብ ኢትዮጵያ ገፅታ 
ኢትዮጵያ ንምርኣይ ዝነበሮ ዓብይ ግደ ድሕሪ ምግላፅ 
ኣብ ቀፃሊ ብዝተፈላለየ ዘፈራት ስፖርት ዝስርሑ ስራሕቲ 

ተጠናኺሮም ከምዝቕፅሉ ኣረጋጊፆም ክብል ኢዜኣ 
ፀብፂቡ።  

ነባር ከዋኽብቲ ተፃወቲ  ኩዕሶ እግሪ ኣፍሪካ እግሪ 
ኩዕሶ ካብ ምፅዋት ብዝዘለለ ኣብ ተኽሊ ፈልሲ ሓምለዋይ 
ዓሻራ ዘዕረፉ እንትኾን  ዝተፈላለዩ ስራሕቲ ልምዓት 
ዑደት ገይሮም ‘ዮም።  እዚ ስዒቡ ኣርሰናል ሓዊሱ ኣያክስ፣ 
ኢንተርሚላን፣ ዌስትብሮሚች፣ ፓርትስማውዝ ክለባት 
ዝተፃወተ ኑዋንኮ ካኑ ኢትዮጵያ ብጣዕሚ ምልክዕትን 
ዝደንቕ ባህሊ ዘለዋ ሃገር ከምዝኾነት ገሊፁ።  ኣብ 
ኢትዮጵያ ዝነበሮም ፃንሒት ኣቀባብላን ምንክብኻብን  
ገዘኦም ከምዘለዉ ንክስመዖም ብምግባሩ ኣብ ቀፃሊ ናብ 
ኢትዮጵያ ተመሊሱ ከምዝመፅእ፤ ከምኡ ‘ውን እቶም 
ቀዳማይ ሚኒስትር ንኢትዮዮጵ ዘለዎም ራእይ መሰረት 
ገይሮም እናሰርሕዎም ዘለዉ ስራሕቲ ልምዓት  ዑደት 
ከምዝገበሩ ተዛሪቦም።  

እቲ ካልእ ናይጀርያውን ነባር ተፃዋታይ 
ኢንተርሚላንን ኤሲሚላንን ታሪቦ ዌስት ብወገኑ፤ 
ኣብ ኢትዮጵያ እናተሰርሑ ዘለዉ ስራሕቲ ልምዓት 
እቶም ቀዳማይ ሚኒስትር ካብ ሃገር ሓሊፎም ንኣፍሪካ 
ዘለዎም ራእይ ከምዘመላኽት ገሊፁ።  ፅዋዕ ኣፍሪካ 
ኢትዮጵያ ክተተኣናግድ ብምግባር ናይ ሃገር ኩዕሶ እግሪ 
ናይ ምንቅቃሕ ትልሚ ‘ውን ከምዝኾን ዘለዎ ሰናይ 
ትምኒት ገሊፁ ።  ነባር ዓበይቲ ተፃወቲ ናብ ኢትዮጵያ 
ምምፀኦም ምስ ኢትዮጵያውያን ምትእስሳር ብምፍጣር 
ባህሊ ኩዕሶ እግሪ ንክምሓየሽ  ምችው ኩነታት ዝፈጥር 
‘ዩ።  ናይ ናይጄርያ ብሄራዊ ጉጅለ ኣባል ዝነበረ ካልእ 
ተፃዋቲ ዳንኤል ኣሞካቺ ኣብ ፃንሒቶም ኢትዮጵያውያን 
ብኽብርን ብፍቕሪ ኣቀባብላ ከምዝገበርሎም ተዛሪቦም።  

መሰረት ገብረዮሃንስ

ባህሊ መግለፂ መነባብሮ ደቂ ሰባት ‘ዩ። ሰባት 
ኣብ መንጎኦምን ምስ ካልኦትን ብዝገብሩዎ 
መስተጋብር ንመንነቶም ዝገልፅን ናተይ 

ኢሎም ዝኾርዑሉን ባህሊ፣ ሃይማኖታዊ  በዓላትን 
እናኽበሩ ክሳብ ኸዚ መፂኦም ‘ዮም። ብምዃኑ ድማ 
ብኣከባብራ ሃይማኖታዊ በዓላት፣ ብኣከዳድናን 
ኣጋያይፃን፣ ብኣመጋግባን ምትሕግጋዝን ወዘተ ኣቢሎም 
ዝግለፁ ባህላዊ ሃፍትታት ብዙሓት ‘ዮም። ካብዚኣቶም 
ውሽጢ ደሚቖም ዝኽበሩን ኣብ ቅድሜና ዘለዉ ኣዋርሕ 
ተኻታቲሎም ዝባዓሉ  በዓላት  ሓወርያ ፣ኣሸንዳ፣ ሓድሽ 
ዓመት ፣መስቀል..   ተጠቀስቲ ባህላዊን ሃይማኖታውን  
ሃብትታትና ‘ዮም። 

ኹልግዜ ሓምለ ዕለት 5 ዝኽበር  በዓል ሓይራ 
(ሓዋርያ) ‘ዩ። በቢዓመቱ ዝኽበር ባህላዊ በዓል ሓይራ 
(ሓዋርያ) ሃይማኖታዊ መበገሲ ዘለዎ ኮይኑ፡ ባህላዊን 
ስርዓታት እናተኸተለ ኣብ ዝተፈላለዩ ከባቢታት 
ንዘመናት ካብ ወለዶ ናብ ወለዶ እናተመሓላፈ 
ካብ ዝመፅኡ ባህልታት ሎሚ እንሪኦ ባህላውን 
ሃይማኖታውን መሰረት ዘለዎ በዓል ሓይራ ሓደ ‘ዩ። 
በዓል ሓይራ እንትብዓል ኮነ እንትልዓል ሓቢሮም ካብ 
ዝልዓሉ ነገራት ሕምባሻን ጭጉራፍን ካብ ዘይተርፉ 
‘ዮም ። ካብ ሃይማኖታዊ በዓልነቱ ባህላዊ ጎኑ ጎሊሁ 
ንክወፅእ ወይ ንክፍለጥ ካብ ዝገብሩ ኣብ ሕምባሻን 
ጭጉራፍን ዘሎ ዝግበር ንጥፈታት ‘ዩ ክብሃል ይክኣል።

ድሕሪ ሓወርያ ስዒቡ ዝመፅእ ድማ በዓል ኣሸንዳ 
እንትኸውን ኣብ ሰሜን ክፋል ሃገርና ብድምቀት ካብ 
ዝኽበሩ እቲ ሓደ ‘ዩ።  ደቂ ኣንስትዮ ሃገርና ባህለንን 
ፅባቐአንን ኣብ ኣደባባይ ወፂአን ብዜማን ብስዕስዒትን 
እንትገልፃ ብዘይ ሓንቲ ሰኸፈትን ፍርሕን ብታሕጓስን 
ብዓርሰ እምነትን ከምዝኾነ  ዝፍለጥ ‘ዩ።   ኣብ ሃገርና 
ኣብ ዝኸበረሉ ድማ በቢኸባቢኡ ናይ ባዕሉ ዝኾነ 
መፀወዒ ኣለዎ።   ኣሸንዳ፣ ሻደይ፣ ሶለል እናተብሃለ 
ይፍለጥ።  በዓል ኣሸንዳ ኣብ መላእ  ትግራይ (ኣሸንዳ፣ 
ማርያን ዓይኒ ዋሪ) ብሰፊሑ ዝኽበር እንትኸውን፤ ኣብ 
ክልል ኣምሓራ ዋግኸምራን ላስታ ላሊበላ (ሻደይ)፣ 

ራያቆቦ(ሶለል) ብዝብል ሽም ዝኽበር ‘ዩ ።  ባህላዊ በዓል 
ኣሸንዳ በብዓመቱ ነሓሰ 16 ዝኽበር እንትኸውን ኣብ 
ቤተ ክርስትያን ኦርቶዶክስ ተዋህዶ ድማ ባዕሉ ዝኸኣለ 
ሃይማኖታዊ ስርዓት ኣከባብራ ዘለዎ እንትኸውን ኣብዚ 
ዕለት ብተመሳሳሊ ዝኽበር በዓል ‘ዩ።  

ኣሸንዳ ስዒቡ ዝመፅ ድማ ኹላትና ከምንፈልጦ 
ኣብ ሃገርና ካብ መንጎ ዝኽበሩ ዓበይቲ በዓላት እቲ ሓደ 
በዓል ሓዱሽ ዓመት ‘ዩ። እዚ ዓብዪ በዓል ፍሉይ ዝገብሮ 
ኹሉ ማሕበረሰብ ሃገርና ዋላኳ ዝተፈላለየ ሃይማኖትን 
ቋንቋን ዘለዎ እንተኾነ ንበዓል ዘበን ሓዱሽ ዓመት ዝህቦ 
ኣኽብሮት ግና ተመሳሳሊ ‘ዩ። በዓል ሓዱሽ ዓመት 
ኣብ ሃገርና ብተመሳሳሊ ስምዒት ክኽበር ካብ መንጎ 
ዝገብርዎ ምኽንያታት ሓደ ኣቆፃፅራ ዘበን ኢትዮጵያ 
ናይ ባዕላ ስለዝኾነ ‘ዩ። በዚ መሰረት ድማ ኹሉ 
ማሕበረሰብ ብሓዱሽ መንፈስ ዝቕበሎ በዓል ኮይኑ ‘ዩ። 
እዚ በዓል ኣብ ዝተፈላለየ ክፋል ሃገርና ብተመሳሳሊ 
ድባብ ዝኽበር እንትኸውን ብፍላይ ድማ ኣብ ክፋል 
ሰሜን ኢትዮጵያ ኣዝዩ ተመሳሳሊ ‘ዩ። ኣብ ክልላት 
ኣምሓራን ትግራይን ኣዋልድ ካብ ነሓሰ 16 ጀሚሩ ክሳብ 
ፅባሕ መስከረም ብጎይላን ፀወታን ዝቕበልኦ በዓል ‘ዩ።

በዓል መስቀል ካፍቶም ዓበይቲ መንፈሳዊ በዓላት 
ሰዓብቲ እምነት ክርስትና እቲ ሓደ ‘ዩ። እዚ ዓብዪ 
በዓል ኣብ ሃገርና ኢትዮጵያ ብድሙቕ ስነ-ስርዓት ኣብ 
ኣደባባይ እንትኽበር መራሕቲ ሃይማኖት ብፍሉይ 
ኣልባሳት ደሚቖምን፣ ሰዓብቲ እቲ እምነት ድማ 
ብተመሳሳሊ ፃዕዳ ባህላዊ ኽዳውንቲ ተኸዲኖምን 
ተኸዲነንን ብሰሓባይ መንፈሳዊ ምዝሙራት ተዓጂቦም 
ብታሕጓስ ዘኽብርዎ በዓል ‘ዩ። ቤተ ክርስትያን 
ተዋህዶ ኦርቶዶክስ ኢትዮጵያ በብዓመቱ መስከረም 
16 እትድምሮ ደመራ ሃገራዊ ኣንደምታ ዘለዎ ‘ዩ። እዚ 
ማለት ድማ በዓል መስቀል ደመራ ኣብ ዓለም ትካል 
ትምህርቲ ሳይንስን ባህልን (ዩኔስኮ) ተመዝጊቡ ‘ዩ። 
ኣብ ሃገርና ኢትዮጵያ በዓል መስቀል ደመራ ከተማ 
ኣዲስ ኣበባ ሓዊሱ ኣብ ዋና ከተማታትን ገጠራትን 
ብድሙቕ ዝኽበር ዓብዪ በዓል እንትኸውን ብፍላይ 
ኣብ ብሄረሰብ ጉራጌን ትግራይን ድማ ፍልይ ዝበለ ቦታ 
ከምዝወሃቦ ዝፍለጥ ‘ዩ።

